
INDZABA 1
LILANGA LEKUCALA

LALWETFU

Ingcikitsi: Siya esikolweni

gz& Imininingwane . Lamanye emaphuzu
#F | yangaphambilini o ekwabela bafundzi bakho

« Lombhalo uyindzaba lengasilo liciniso.  * Umndeni walwetfu ubona tinyembeti
takhe letikhombisa kutsi akakajabuli.
* Yenteka eNingizimu Afrika.
+ Lwetfu utiva ancono ngobe umndeni

* Yenteka esikhatsini sanamuhla. wakhe umesekela. Ngelusito
Iwemndeni wakhe angakhona
. Lendzaba itawusita bafundzi bavisise kumelana nemiva gekwesqba kucala
kancono imiva netimphawu teluvalo. kuya esikolweni.

¢ Lwetfu bekatfukile ekucaleni,
kepha ugcina sekasitandza
sikolwa. Ngalesinye sikhatsi, sitiva
sikhatsatekile mayelane netintfo
letinsha, kepha tisuke tingasimatima
ngalendlela lesicabanga kutsi tingayo.

Lisu lesivisiso: Chumanisa

+ Kuyini: Kucabanga ngekutsi lendzaba ihlangana njani nekuphila kwakho, naletinye
tincwadzi nobe nemhlaba.

+ Kungani sikusebentisa: Kute uyivisise kancono lendzaba ngekuyihlanganisa netintfo
lesewuvele utati.

« Kusita njani: Kwenta lendzaba ivakale kahle futsi kube melula kuyikhumbula.



Kute usebentise lelisu:

Likhasi

. Fundza

nesigaba

3,1 Madvute-nje, Lwetfu Kuyintfo letfusako kutama kwenta
utawuya esikolweni intfo lensha kwekucala-ngca!
kwekucala-ngca. Lwetfu Ngikhumbula ngalendlela ngativa
bekakhatsateke kakhulu. ngayitolo kwalelilanga lengacala
Bekangakhoni kulala. ngalo kuba nguthishela. Bengitfuke
Bekangakhoni nekudla. ngendlela lemangalisako, ngahluleka

nekulala!

10,1 Ekugcineni, Ngingachumanisa kutsi,
besekusikhatsi sekuya ngalesinye sikhatsi, kwenta intfo
ekhaya! “Angifuni kuya lensha kumatima kakhulu futsi
ekhaya mine!” kwakhala kuyatfusa. Nanoma kunjalo kusuke
Lwetfu. kungasimatima njengalendlela

besicabanga kutsi kutawuba matima
ngayo!




Madvute-nje, Lwetfu utawuya esikolweni kwekucala-
ngca. Lwetfu bekakhatsateke kakhulu. Bekangakhoni
kulala. Bekangakhoni nekudla.




Ngembi kwemalanga lamatsatfu kuvulwe tikolwa
gogo walwetfu wahamba naye baya etitolo
bayotsenga inyufomu, ticatfulo tesikolwa,
netintfo tekubhala. Ngalokwetayelekile, Lwetfu
bekakutsandza kuya etitolo.

“Angifuni kuhamba,” Lwetfu wakhala etekisini indlela
yonkhe leya edolobheni.

“Kungani ungafuni? Uvamise kukutsandza-nje kuya
etitolo!” kwasho Gogo.

“Angifuni kuya esikolweni. Angifuni kungabi nawe
lilanga lonkhe!” kwasho Lwetfu.

“Ungasabi!” kwasho Gogo. “Ngitawube ngikhona
Onkhe emalanga nawufika ekhaya.”




Emalanga lamabili ngembi kwekuvulwa kwetikolwa,
dzadze walLwetfu lomkhulu Lungile wamsita ngekutsi
bapakishe tintfo takhe tekubhala letinsha kubhaki
wakhe lomusha.

“Angifuni kulungisa sikhwama sami sesikolwa,”
kwakhala Lwetfu.

“Kungani ungafuni? Unesikhwama lesisha nato tonkhe
letintfo tekubhala letinhle tinsha!” kwasho Lungile.

“Angifuni kuya esikolweni. Angifuni kuba sesikolweni
lilanga lonkhe!” kwasho Lwetfu.

“Ungesabi!” kwasho Lungile, “Ngitawube nginawe
onkhe emalanga

Ngelilanga lelingembi kwekuvulwa kwetikolwa, make
walwetfu wamkhombisa indlela yekumanyatelisa
ticatfulo takhe letinsha.

“Angifuni kutigcoka leto ticatfulo!” kwakhala Lwetfu.

“Kungani ungafuni? Uvamise kutitsandza-nje ticatfulo
letinsha!” kwasho make wakhe.

“Angifuni kuya esikolweni. Ngifuna kuhlala ekhaya
ngidlale lilanga lonkhe!” kwaphendvula Lwetfu.

“Ungesabi!” kwasho make wakhe. “Ungadlala
ngesikhatsi selikhefu kanye nasekuphumeni
kwesikolwa!”

Lagcina lafika lilanga lekutsi Lwetfu aye esikolweni.
Lwetfu wagcoka inyufomu yakhe lensha. Beyihlobile
futsi i-ayiniwe. Lwetfu wazipha bhaki wakhe lomusha
wabese uyawugaca. Wevakala usindza. Lwetfu wafaka
ticatfulo takhe letinsha tesikolwa. Betimanyatela
mbamba! Wabuka umfanekiso wakhe esibukweni.
Bekabukeka akulungele. Kepha, yena bekangativa
kutsi sewukulungele!

“Asambe,” kwasho Lungile.




“Angifuni kuhamba mine!” Lwetfu wakhala indlela
yonkhe leya esikolweni.

Yatsi nayikhala insimbi, Lwetfu wangena eklasini
lakhe lelisha. Thishela wakhe wamtjela kutsi kufanele
ahlale kuphi - edvute nentfombatana lencane
lebeyente sitayela setinwele lesifanana nesakhe!
Bamoyitelana bobabili.

Thishela wabo wabafundzisa ingoma lensha. Emuva
kwaloko, babese badvweba titfombe temindeni yabo.




Ekugcineni, besekusikhatsi sekuya ekhaya! “Angifuni
kuya ekhaya mine!” kwakhala Lwetfu.




Imayelana nabani lendzaba?
Imayelana naLwetfu.

Lwetfu waya kuphi kwekucala?
Waya esikolweni.

Kungani Lwetfu bekangafuni kuya esikolweni?

«  Kungoba wativa asaba.

« Kungoba bekangakaze aye esikolweni ngaphambilini!
+ Kungoba bekafuna kuhlala ekhaya nagogo wakhe.

« Kungoba bekafuna kudlala lilanga lonkhe.

Kufundza 2
\

Ngubani losita Lwetfu kulungela kuya esikolweni ngelilanga lakhe lekucala?
Gogo wakhe, dzadze wakhe lomdzala Lungile, namake wakhe.

Wativa anjani Lwetfu ngesikhatsi sekuya ekhaya asuka esikolweni?

Weva buhlungu. Bekangafuni kuya ekhaya!

Kungani Lwetfu bekangafuni kuya ekhaya ekugcineni kwendzaba?

+  Kungoba wasitsandza sikolo!
+ Kungoba bekasente bungani.
+  Kungoba weva bumnandzi.

+  Kungoba bekeva kumnandzi angasafuni sikolo siphume.

11






INDZABA 2
UMNGANI
LENGIBHALELANA
NAYE, LI WEIL

Ingcikitsi: Siya esikolweni

gz& Imininingwane
Fi“‘ yangaphambilini

* Lombhalo uyindzaba lengasilo liciniso.

* Yenteka eNingizimu Afrika
naseShayina.

*  Yenteka esikhatsini sanamuhla.

e Lendzaba itawusita bafundzi bakho
babone kutsi bantfu basemaveni
lahlukeni bafana nabo ngetindlela

letitsite futsi bahlukile kubo ngaletinye

tindlela.

Lisu lesivisiso: Chumanisa

_.‘ &
% Lamanye emaphuzu
[ ekwabela bafundzi bakho

Bantfwana emhlabeni jikelele baya
esikolweni futsi badla sidlo sasemini
esikolweni.

Bantfwana emhlabeni jikelele bafundza
baphindza badle tintfo letihlukile
kuletintfo letifundvwa naletidliwa
bantfwana eNingizimu Afrika.

Umngani wencwadzi nguloyo
lombhalela tincwadzi. Loku kusisita
sifundze mayelana nendlela yekuphila
yebantfwana labahlala khashane
kunatsi.

Umlandzisi ngulomuntfu lococa
lendzaba.

+ Kuyini: Kucabanga ngekutsi lendzaba ihlangana njani nekuphila kwakho, naletinye

tincwadzi nobe umhlaba.

« Kungani sikusebentisa: Kute uyive kancono lendzaba ngekuyihlanganisa netintfo

lesewuvele utati.

+ Kusita njani: Kwenta lendzaba ivakale kahle futsi kube melula kuyikhumbula.

Likhasi

nesigaba

Kute usebentise lelisu:

Fundza

15,1 Ngelilanga lami lekucala Ngingenta sichumaniso ngalendzaba:
esikolweni, thishela wami Lilanga laLwetfu lekucala. Imayelana
wasitjela kutsi sitawuba nelilanga lalomlandzisi lekucala
nebangani lesibhalelana esikolweni, njengobe bekulinga
nabo baseShayina. laLwetfu lekucala.

20, 3 “Kumatima kusebentisa Ngingeta llesichumaniso: ngalesinye

ema-chopsticks, hgobe
asikase siwasebentise!
Kepha, bantfwana
baseShayina bakhona
nekudla ilayisi ngawo!”
washo njalo.

sikhatsi sidla ilayisi njengesidlo
sasemini, njengebantfwana
baseShayina. Kepha tsine sidla ilayisi
ngendlela lehlukile — sisebentisa
ifoloko noma sipunu, bese bantfwana
baseShayina basebentisa ema-
chopsticks.




Ngelilanga lami lekucala esikolweni, thishela wami
wasitjela kutsi sitawuba nebangani lesibhalelana
nabo baseShayina. Wabese usikhomba sitfombe
salabafundzi lesitawuba bangani lesibhalelana nabo.
“Bafundzi baseShayina bacala umnyaka wesikolwa
ngeNyoni,” wasichazela njalo thishela, “tsine sicala
ngaBhimbidvwane, kepha eShayina umnyaka
wesikolwa ucala ngeNyoni uye kuKholwane!”




Khona lapho, thishela wami wasikhomba iShayina
kulibalave “IShayina ise-Eshiya,” wasichazela njalo
thishela, “lekulivekati lelihlukile. Tsine sihlala kulivekati

lelatiwa ngekutsi yi-Afrika.”




Zinzi waphakamisa sandla wabuta, “Bantfwana
baseShayina bafundza ini esikolweni?”

Thishela wami bekangenaso sicinisekiso, ngako-ke
wavula ngcondvomshini wakhe wafuna ku-inthanethi.
Wafundza umbhalo esihlokweni lasitfola. “Bantfwana
bemabanga laphasi bafundza lulwimi lIwaseShayinag,
Singisi, Tibalo, Imfundvo Yetemidlalo, Umculo, Buciko,
Temvelo, kanye nekufundza nekubhala,” kwafundza
thishela.




Thishela wami wasikhomba sitfombe salamanye
emagama labhalwe ngelulwimi lwaseShayina,
lolubitwa ngekutsi si-Mandarin. Wasichazela kutsi
kulomnyaka, sitawufundza kufundza ngeSiswat..
Sitawufundza tinhlavu leti-26 kute sifundze siphindze
sibhale onkhe emagama lakhona eSiswatini.
Lokumangalisako kutsi, etilwimini taseShayina ligama
ngalinye lineluphawu lolukhetsekile, lokusho kutsi
bantfwana bakhona kumele bafundze tinkhulungwane
tetimphawu.




Emvakwaloko, thishela wafuna ku-inthanethi futsi
watfola ividiyo yebantfwana besikolwa baseShayina
bativocavoca. Kulevidiyo sabukela emakhulu
ebantfwana besikolwa beme emigceni lecondzile,
bativocacoca ngekulandzela umculo lokhala kakhulu.
Umphatsisikolwa wabo watsi, “Yi, er, san, si” (1, 2, 3, &)
kute abasite bakhone kuhambisana bonkhe.




“Bukani loku,” kwasho
thishela wami, abambe
tindvukwana letimbili.
“Letindvukwana tibitwa
ngekutsi ngema-chopsticks,”
washo. “Tsine sidla
ngetandla noma ngetipunu,
timfoloko nemimese.
EShayina, bantfwana badla
sidlo sabo sasemini nhganati
tindvukwana.”

Thishela wami wacela Nhlanhla
kutsi atame kusebentisa lama-

,-\\\ chopsticks.

\\:G Savele sakhwebuka
sahleka sonkhe
nasimbona atama.
“Kumatima kusebentisa ema-
chopsticks, ngobe asikase
siwasebentise! Kepha,
bantfwana baseShayina
bakhona nekudla ilayisi
ngawo!” washo njalo.

20



Eklasini lami, besisacala kufundza kufundza. Thishela
wami usitjele kutsi sitsatse tincwadzi tetfu siye nato
emakhaya kute sitifundze nebatali betfu. Utsite
thishela batali betfu bangasisita sibhale tincwadzi
sibese sitsatsa sitfombe lesingasitfumelela bangani
betfu baseShayina. “Nakuphela umnyaka nitawube
senitibhalela tincwadzi tenu. Leyo yinhloso yetfu!”




Ekugcineni, thishela wami wanika umfundzi
ngamunye incwadzi lebuya kubangani betfu
lesibhalelana nabo. Ngavula imvilophu yami ngatfola
incwajana nesitfombe semngani wami lomusha
lengitawubhalelana naye!

Kufundza 1

Ingabe lomlandzisi uya esikolweni kuliphi live?
Lomlandzisi uya esikolweni eNingizimu Afrika.

Uhlala kuphi umngani walomlandzisi labhalelana naye tincwadzi?
Umngani walomlandzisi uhlala eShayina.

Ungakhona kwenta sichumaniso ngebantfwana labangena sikolwa eShayina?
Kuyini lokufanako emkhatsini kwabo nawe?

« Siya esikolweni.

« Ngalesinye sikhatsi sidla ilayisi njengesidlo sasemini.

« Sifundza Singisi neTibalo.

« Siyativocavoca.

+ Sifundza kufundza nekubhala.

Kufundza 2

\

Ingabe bantfwana bemaShayina basebentisa ini kudla sidlo sasemini?
Bantfwana bemaShayina basebentisa ema-chopsticks kudla sidlo sasemini.

Ungativa kanjani kuba nemngani lobhalelana naye tincwadzi njengalomlandzisi?
Ngingativa... ngobe...

Ngutiphi tintfo letihlukile mayelana nesikolwa eNingizimu Afrika naseShayina?

+  Bantfwana baseShayina bacala sikolwa ngenyanga yeNyoni.

+ Bantfwana baseShayina benta sifundvo lesihlukile kunatsi - Temvelo.

« Bantfwana baseShayina basebentisa tinhlavu tekubhala nekufundza letihlukile
kunetetfu.

« Bantfwana baseShayina bativocavoca bonkhe ekuseni.

+  Bantfwana baseShayina basebentisa ema-chopsticks.

23

INDZABA 3
LIBHELE LIHHULWE

TINWELE

Ingcikitsi: Imindeni yetfu

gz& Imininingwane .. Lamanye emaphuzu
#F | yangaphambilini ekwabela bafundzi bakho

« Lombhalo uyindzaba lengasilo liciniso.  + Josh ucabanga kutsi uba lusito futsi
wenta umusa ngekuhhula tinwele

+  Yenteka eNingizimu Afrika. taThedi. Ufuna kwentela dzadzewabo

intfo lenhle ngemuva kwekutsi amuve

* Yenteka esikhatsini sanamuhla. atsi, Thedi sewugugile.

* Lendzaba itawusita bafundzi +  Marie utiva atfukutsele nakabona kutsi
bakho bacaciselwe kutsi singaba tinwelwe taThedi tihhuliwe.
nekungavisisani nalabantfu
lesibatsandzako. « Lendzaba isikhombisa kutsi ngaletinye

tikhatsi, bantfu abaphendvuli
ngalendlela lesiyilindzele. Bantfu
bangahle bangavisisani.

Lisu lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.



Kute usebentise lelisu:

L|kh05| Fundza

nesigaba

29,4 “Ngiyetsemba Marie Ngicombela kutsi Josh wetama
utawumangala! kwentela dzadzwewabo lokuhle.
Utawucabanga kutsi Umuve atsi Thedi sewugugile, ngako-
utfole libhele lelisha!” ke bekacabanga kutsi utawujabula
kwasho Josh achubeka uma Thedi angabukeka amusha.

nekuticabangela.

34,1 Josh wangena Ngicombela kutsi Josh utiva onile
ekamelweni, futsi ufuna kusita dzadzewabo ative
aphetse libhantji ancono. Kungako amupha libhantji
lelincane leliluhlata lathedi wakhe.

kwesibhakabhaka. “Loku
ngikutsatse kuThedi
wami,” kwasho Josh.
“Ngicabanga kutsi
Thedi wakho ukudzinga
kwendlula lowami.”
Wanika make lelibhantji,
walembatsisa Thedi.




Thedi wa-Marie bekungiyo kuphela intfo lanayo
leyiligugu lelikhulu kuye. Wacala kulala naloThedi
Bhele wakhe kusukela asesemncane. Njalo-nje
ebusuku, bekalala atigoce kuloThedi lontofontofo.
Uma ativa abuhlungu emoyeni, bekatigoca kuloThedi
lontofontofo. Uma ngabe asekhaya, Marie bekahlala
analoThedi wakhe.

LoThedi bekungilo kuphela lithoyisi Make
bekangavumi kutsi Marie awunike labanye bantfwana
badlale ngaye. Kepha, Marie bekungudzadze lomkhulu
lonemusa. Bekavuma kutsi Josh lomncane amphatse
adlale ngaloThedi.




Ngalenye emini, ngalesikhatsiMarie na-Josh badlala,
Josh weva Marie akhuluma naThedi wakhe.

“Sewugugile,” washo ahleka. Wahaga Thedi wakhe.
“Kepha ngiyakutsandza nanobe kunjalo!”




Ngakusasa Marie asesikolweni, Josh lomncane watfola
sikelo ekhishini.

“Nginembono!” kwacabanga
Josh. Josh wacabanga
ngaThedi lomdzala wa-
Marie. “Ngingamenta Thedi
wa-Marie abe muhle kube
sengatsi musha,” washo njalo
aticabangela.

Josh watsatsa
lesikelo wahhula
tonkhe tinwele
lebetisenhloko
yaThedi. 2

NS

pVGA >
“Ngiyetsemba Marie utawumangala! Utawucabanga
kutsi utfole libhele lelisha!” kwasho Josh achubeka
nekuticabangela.

29



Josh walindza Marie kutsi abuye esikolweni.
Bekangasakhoni kulindza kumbona nakabona sipho
sakhe!

Kepha kutse Marie nakafika ekhaya abona Thedi
wakhe, wamangala. “Kwentekeni kuThedi?”
watsetsisa Josh. Josh wavele-nje waphakamisa sikelo,
wamouyitela.




“Bengikwetsemba! Kungani wone Thedi wami
loligugu?” kwakhala Marie.

“Ngiyacolisa!” kwamemeta Josh. “Bengicabanga kutsi
bengenta Thedi wakho lomdzala kutsi abe musha!”

Kepha Marie waphuma ekamelweni agijima futsi
akhala.

Josh wahlala yedvwa. “Bengicabanga kutsi Marie
utatitsandza tinwele taThedi lomusha!” kwacabanga
Josh adidekile.

31



Marie waya kumake wabo. Wakhombisa make wabo
Thedi wakhe loligugu. “Buka kutsi Josh wenteni.

Umonile Thedi wami nomphela! Angisawufuni loThedi
lomubi!” wakhala. Wajikijela Thedi phasi, wafulatsela

wahamba.

Ekuhambeni kwesikhatsi make wabese uyambita.

“Ngiyacolisa kutsi Josh uhhule Thedi tinwele kantsi
bekungadzingeki!” kwasho Make. “Kepha Thedi
akakonakali,” kwachaza make.

Make wanika Marie Thedi lobewufake sigcoko lesibovu
lesisha. “Lesigcoko besimbonye letinwele lebetihhulwe
kabi,” kwasho make amamatseka. “Futsi sibukeka
kahle!”

33



Josh wangena ekamelweni, aphetse libhantji lelincane
leliluhlata kwesibhakabhaka. “Loku ngikutsatse
kuThedi wami,” kwasho Josh. “Ngicabanga kutsi Thedi
wakho ukudzinga kwendlula lowami.” Wanika make
lelibhantji, walembatsisa Thedi.




Marie bekaloku atfukutsele, kepha wamtsatsa

loThedi wamgona. “Ngiyacolisa kutsi ngitsite umubi!
Ngiyakutsandza nobe ubukeka kanjani,” kwasho Marie.
Wahaga Thedi wamcinisa.




36

Wentani Josh leyona Thedi wa-Marie?
Wahhula tinwele taThedi.

Wenta njani make kulungisa Thedi?

+ Make wagcokisa Thedi sigcoko lesibovu wamembesa libhantji leliluhlata
kwesibhakabhaka.

+ Make wagcokisa Thedi timphahla, wentela kufihla tinwele letihhuliwe.

Kungani Josh wahhula tinwele taThedi?

+  Kungoba weva Marie atsi lelibhele selidzala.

+  Kungoba bekafuna Libhele libukeke lilisha.

+ Kungoba bekafuna kwentela dzadzewabo intfo lenhle.

Kufundza 2

\

Wentani Josh ngemuva kwekuhhula tinwele taThedi?
Wamela Marie kutsi afike ekhaya.

Wativa anjani Marie uma abona kutsi Thedi uhhulwe tinwele?
Watfukutsela!

Kungani Josh ativa adidekile?

+ Kungoba wacabanga kutsi wentela dzadzewabo intfo lenhle.

+  Kungoba bekacabanga kutsi dzadzewabo ufuna kutsi Thedi abukeke amusha.

+ Kungoba bekacabanga kutsi utawujabula.

+ Dzadzewabo bekangakajabuli njengoba bekacabanga - esikhundleni saloko
watfukutsela!



INDZABA &
UMNTFWANA LOMU-

SHA WASISEKELO

Ingcikitsi: Imindeni yetfu

gz& Imininingwane .. Lamanye emaphuzu
#F | yangaphambilini ekwabela bafundzi bakho

« Lombhalo uyindzaba lengasilo liciniso.  * Bantfu bangeva imiva leminyenti
esikhatsini sinye.

* Yenteka eNingizimu Afrika.
« Luntjintjo lungaba yintfo letfusako,

* Yenteka esikhatsini sanamuhla. letfokotisako, noma lejabulisako
konkhe kube kwenteka esikhatsini
* Lendzaba itawusita bafundzi bakho sinye. Kuba nemntfwana lomusha
bavisise kancono kutsi singativa emndenini kuluntjintjo lolukhulu futsi
sikhatsatekile futsi sijabulile kungaletsa imiva leminyenti lehlukene.

esikhatsinisinye.
«  Kukhuluma ngalemiva kungasisita
sitive sincono.

Lisu lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.

Likhasi

nesigaba

Kute usebentise lelisu:

Fundza

43, 4 “Nanobe ngubani Ngingacombela kutsi Gogo
angadlala ngemdoli! ucabanga kutsi kubalulekile kutsi
Kantsi futsi utakwati Sisekelo akwati kutsi angabalusito
njani lokumele ukwente nasekufike lomntfwana lomusha.
ngemntfwana nangabe
ungadlali ngemdoli?”

45,1 Lokulandzelako, Gogo Ngingacombela kutsi Gogo wati

waphindze wakhombisa
Sisekelo indlela
yekuntjintja linabukeni.
Weta nemanabukeni
lakhetsekile layisayizi
yalomdoli kute kutsi
Sisekelo atetayete!

lokunyenti mayelana nekunakekela
umntfwana. Ufundzisa Sisekelo
ngekusebentisa umdoli.




Besekusele liviki linye kutsi dzadze waSisekelo
lomusha atalwe.

Ngalesinye sikhatsi, Sisekelo bekativa akhatsatekile.
Bekete umnakabo nobe dzadzewakhe - bekunguye
kuphela umntfwana. Bekakhatsateka ngekutsi
kutawuba njaniuma kuba nemntfwana lomusha.
Bekakhatsateka ngekutsi kutawuba njani kuba
nadzadzewabo.




Kepha ngalasinye sikhatsi, Sisekelo utiva ajabulile.
Sisekelo bekajabulela ngalokukhetsekile kutsi Gogo
wakhe uyeta, utovakasha. Babe wakhe wamtjela
kutsi Gogo utawuhlala tinyanga letintsatfu, njengoba
enta mhla kutelwe Sisekelo!

“Kulisiko lelikhetsekile kutsi Gogo ahlale kudzimate
kuwe inkhaba yemntfwana!” kwachaza babe
wasSisekelo.

“Ngikhumbula lelilanga yakho yawa ngalo,
ungatsi kuyitolo.”




Ngalesikhatsi Sisekelo nababe wakhe bahlangana
naGogo esiteshini sebhasi, Sisekelo wajabula kakhulu.
Wagijima wayohaga Gogo wakhe.

“Sitsandvwa sami Sisekelo! Uyakujabulela kuba
ngubhuti lomkhulu?” kwabuta Gogo.

“Angati,” kwasho Sisekelo, “Angati kutsi ngenteni
ngemntfwana.”




Nabefika ekhaya, Gogo wabita Sisekelo.

“Nginesipho lesikhetsekile sakho!” kwasho Gogo.
Wakhipha umntfwana lomusha wemdoli esutukesini
yakhe wawunika Sisekelo.

“Bengicabanga kutsi bomdoli bemantfombatana
kuphela?” kwasho Sisekelo.

“Loko kumbono lomdzala kakhulu.” Gogo wahleka,
“Nanobe ngubani angadlala ngemdoli! Kantsi futsi
utakwati njani lokumele ukwente ngemntfwana
nangabe ungadlali ngemdoli?”




Kwekucala, Gogo wakhombisa Sisekelo indlela
yekugona nekulolotela umntfwana.

“Kumele uciniseke kutsi inhloko yemntfwana
uyibamba icondze, ngoba tintsamo tabo atikacini
kwasho Gogo.

"’
.




Lokulandzelako, Gogo waphindze wakhombisa
Sisekelo indlela yekuntjintja linabukeni. Weta
nemanabukeni lakhetsekile layisayizi yalomdoli kute
kutsi Sisekelo atetayete!

“Kumele wente ngekuphangisa nangekucikelela
nawuntjintja linabukeni, ngoba bantfwana bahlala
banyakanyakata baphindze futsi bakhale!” kwasho
Gogo.




Gogo wabese ukhombisa Sisekelo indlela
yekuphutsela umntfwana ngelibhayi. “Bantfwana
labancane bayatsandza kutsi baphutselwe kakhulu
uma basesebancane kakhulu,” kwasho Gogo.

Batetayeta boGogo naSisekelo.

“Utawuba ngumnakabo lomkhulu lomangalisako,”
Gogo wamoyitela.

Sisekelo bekati kutsi kumele ative gjabulile, kepha
bekasenako kutiva akhatsatekile kancane.

“Gogo, kutawukwentekani uma ngabe make
utawutsandza lomntfwana kwengca mine?
Nakungenteka kutsi nawe utsandza lomntfwana
kwengca mine?” kwabuta Sisekelo. Gogo wagaca
Sisekelo.

“Sinelutsandvo lolwanele lwenu
nobabili. Ungakhatsateki
ngaloko!”




Kusukela lapho, Sisekelo bekativa ajabulile kuphela.




-r . Kufundza 1
Y

Ngubani lowafika watovakashela Sisekelo?
Wavakashelwa nguGogo wakhe.

Ngusiphi sipho Gogo lamphatsela sona Sisekelo?
Wamphatsela umdoli.

Kungani Gogo aphatsela Sisekelo umdoli lomusha?
« Kungoba bekafuna kuphatsela Sisekelo sipho.
«  Kungoba imidoli yawonkhewonkhe - hhayi emantfombatana kuphela.

«  Kungoba bekafuna kukhombisa Sisekelo indlela yekunakekela umntfwana lomusha.

« Kungoba kudlala ngemdoli kuyindlela yekufundza kunakekela umntfwana.
«  Kungoba bekafuna kutsi Sisekelo atetayete kunakekela umntfwana lomusha.

Kufundza 2

Utawuhlala sikhatsi lesinganani Gogo?
Utawuhlala tinyanga letintsatfu.

Gogo waSisekelo wamkhombisa kwenta ini? Wamkhombisa:
* Kugona nekulolotela umntfwana.

+  Kuntjintja linabukeni.

« Kuphutsela umntfwana ngelibhayi.

Kungani Sisekelo ativa ajabule kakhulu ekugcineni kwendzaba?

+  Kungoba wativa anetsetekile ngendlela yekunakekela umntfwana lomusha.

+  Kungoba besekati kutsi umntfwana lomusha unakekelwa njani.

+  Kungoba bekativa kutsi sewutakuba ngubhuti lomkhulu nyalo!

+  Kungoba bekumkhatsata kutsi make wakhe naGogo batawutsandza umntfwana
lomusha kwengca yena.

INDZABA 5
INCWADZI
YANHLAKANIPHO
LENSHA

Ingcikitsi: Siyafundza

g Imininingwane
F"’“ yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
*  Yenteka esikhatsini sanamuhla.

e Lendzaba itawusita bafundzi bakho

bavisise kancono ngemiva yekujabha.

Lamanye emaphuzu
ekwabela bafundzi bakho
« Tincwadzi tingasitsatsa tisiyise
etindzaweni lengeke sikhone
kutivakashele emphilweni mbamba.
Kulendzaba, Nhlakanipho utfola
kabanti ngaloko.

« Nhlakanipho ufundza kubeketela
nekuhlala alangatelela lokuhle uma
tintfo tingasinguloku bekakulindzele.

« Incwadzi yakhe lensha imsita kutsi
avuleke ingcondvo mayelana netintfo
letihlukene.

Lisu lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa

tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise

kancono lendzaba nebalingiswa.

Likhasi

nesigaba

Kute usebentise lelisu:

Fundza

56,1 “Loku akujabulisi!” Ngicombela kutsi Nhlakanipho
kwacabanga Nhlakanipho. | akakajabuli kakhulu mayelana
Wagijima wayodlala nelibhuku lakhe lelisha. Akalibuki
ngaphandle. Wacosha nakancane uvele agijimele
luvivane lobelundiza ngaphandle kuyodlala.
esibhakabhakeni.

62,1 Ekugcineni, wayibuka Ngicombela kutsi Nhlakanipho

ngaphasi kwembhedze
wakhe. “Ahha,” kwasho
yena ngenjabulo.
“Bengicabanga kutsi
ngikulahlile!”

uyayitsandza incwadzi yakhe nyalo
ngobe utiva atfukile uma angayitfoli.







Anti waNhlakanipho weta watovakasha ngemuva
kweliholidi lakhe. Ngalesikhatsi anti waNhlakanipho
asahamba, wamnika liphasela lelincane lelinsundvu.

“Ngicishe ngakhohlwa!” kwasho yena, “ngikutsengele
lokutsite.”

Wanika Nhlakanipho liphasela
lelincane lelinsundvu
lebelineribhoni leluhlata.



Nhlakanipho wabeka
leliphasela embhedzeni wakhe.
Bekacabanga ngemakhrayoni
labekawabone etitolo
ngalesikhatsi anamake wakhe.

,-:ﬁ
Bekacabanga ngephazili
yamzala wakhe Sibongile.
e R ‘
Y ' [l
Ekugcineni,
walivula leliphasela.
Bekunencwadzi

lencane.




“Loku akujabulisi!”
kwacabanga Nhlakanipho.
wWagijima wayodlala
ngaphandle. Wacosha
luvivane lobelundiza
esibhakabhakeni.

Wabuka indizamshini
labeyindiza etulu futsi
watibuta kutsi ingabe
iyaphi.

Wafuna ematje
elusentseni lIwemfula.

Ngemva kwaloko weva litfonsi lemvula limshaya
emkhatsini wemehlo. Nhlakanipho wabuka etulu.
Sibhakabhaka besimnyama futsi simphunga.

Wagijima waya endlini. Imvula yacala kuna
ngemandla.

Nhlakanipho waya ekamelweni lakhe. Wakhumula
timphahla takhe letimanti wabese ugcoka
ithrekhisudu yakhe lefutfumele, leyomile. Wahlala
embhedzeni wakhe wabese ubuka litulu lebelina.
Walalela kudvuma kwalo.

Kusenjalo, wabona incwadzi embhedzeni wakhe.
Bekunesitfombe seMhlaba ekhaveni yayo. Wafundza
sihloko, “Umhlaba Wonkhe Jikelele”.

J.-,‘ 2 Y "'"r

Nhlakanipho wavula likhasi lekucala. Bekunesitfombe
semaphiramidi lamakhulu kanye nemakamela.
“Ngifuna kuya lapho!” kwacabanga Nhlakanipho.
“EGibhithe,” washo afundza.

Nhlakanipho wavula likhasi lelilandzelako. Wafundza
lamagama, “New York”. Wabuka titfombe.
Bekunemalambu kanye netimoto yonkhe indzawo.
Bekangakate atibone takhiwo letindze kangaka.

7 ? o — i i
A ﬁi} =~ -ﬁyk 0 ﬁw < lﬁ '& -fri‘

Ekhasini lelilandzelako, wabona Intsaba iKilimanjaro,
intsaba lendze kunato tonkhe e-Afrika.

Nhlakanipho wayifundza wate waphatfwa butfongo
walala, incwadzi beyiloku isetandleni takhe.

Ngalobo busuku, Nhlakanipho wabhudza andiza
ngendizamshini lenkhulu.




Ngalesikhatsi Nhlakanipho avuka, incwadzi
beyingasekho etandleni takhe. “Ishonephi incwadzi
yami?” Nhlakanipho watibuta acabanga. Wayibuka
ngaphasi kwetingubo. Incwadzi beyingekho.
Wayibuka etafuleni leliseceleni kwembhedze.
Incwadzi beyingekho. Ekugcineni, wayibuka ngaphasi
kwembhedze wakhe.
“Ahha,” kwasho yena
ngenjabulo.
“Bengicabanga -
kutsi ngikulahlile!”

Nhlakanipho wapolisha ticatfulo takhe wabese
upakisha sikhwama sakhe sesikolwa. Wafaka incwadzi
yakhe lensha esikhwameni sakhe. Kusenjalo wantjintja
umcondvo wakhe.
“Ngifuna kuyiphatsa
ngesandla
incwadzi yami
kute ngiyibone,”
Nhlakanipho
watitjela T o o e & AR
kanjalo R
acabanga.

Yonkhe
indlela leya
esikolweni,
Nhlakanipho
bekavula emakhasi

encwadzi yakhe, etama kuncuma kutsi nguliphi likhasi
latocala ngalo kulikhombisa bangani bakhe.

Kufundza 1

Ngubani lowatsengela Nhlakanipho incwadzi lensha?
Anti wakhe wamtsengela incwadzi lensha.

Ngutiphi tindzawo Nhlakanipho latibona encwadzini yakhe lensha?
Wabona iGibhithe, wabona i-New York, kanye neNtsaba iKilimanjaro.

Yantjintja kanjani imiva yaNhlakanipho ngencwadzi yakhe lensha?

« Ekucaleni, bekangayijabuleli kakhulu lencwadzi.

« Ngalesikhatsi afundza incwadzi, wayitsandza! Wativa ayijabulela incwadzi
ngalesikhatsi ayibuka.

« Ekugcineni kwendzaba, wayitsandza kakhulu kangangekutsi bekafuna kuyiphatsa aye
nayo esikolweni.

Kufundza 2

\

Yini labhudza ngayo Nhlakanipho?
Wabhudza ngendizamshini - lefanana naleyo lesencwadzini yakhe!

Ucabanga kutsi Nhlakanipho wativa anjani ngalesikhatsi acabanga kutsi
incwadzi yakhe ilahlekile?
Ngicabanga kutsi Nhlakanipho wativa...

Kungani ungaphetsa ngekutsi Nhlakanipho ekugcineni wayitsandza incwadzi

yakhe?

* Nhlakanipho wachubeka nekuvula emakhasi ayo!

+ Nhlakanipho waphatfwa butfongo walala anencwadzi etandleni takhe.

+ Nhlakanipho wabhudza ngencwadzi. Bekangayekeli kucabanga ngato tonkhe tintfo
latibone encwadzini yakhe lensha!

+ Nhlakanipho bekatfukile ngalesikhatsi acabanga kutsi incwadzi yakhe ilahlekile!

* Nhlakanipho wancuma kuphatsa incwadzi yakhe nakaya esikolweni. Bekangafuni
kuyifaka esikhwameni sakhe.

* Nhlakanipho bekafuna kuphatsa incwadzi ngesandla kute atokhombisa kalula
bangani bakhe tonkhe tindzawo letinhle labetingekhatsi kwayo!

+ Nhlakanipho bekacabanga ngencwadzi yakhe yonkhe indlela leya esikolweni.



INDZABA 6
MUSA UFUNDZA

KUFUNDZA

Ingcikitsi: Siyafundza

Imininingwane
yangaphambilini

Lamanye emaphuzu
ekwabela bafundzi bakho

L

Lombhalo uyindzaba lengasilo liciniso.

Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi bakho
bavisise kancono mayelana nekutsi
kufundza kufundza kungaba matima
kulabanye bantfwana. Nangabe
bahluleka, abasibodvwana. Nangabe
babona labanye bahluleka, kumele
babe nemusa.

KuLibanga 1, sifundza kufundza
ngekufundza imisindvo bese
siyayihlanganisa kute sakhe
emagama.

Kufundza kufundza kutsatsa sikhatsi,
futsi kungaba matima kulabanye
bantfwana.

Ngalesinye sikhatsi bantfwana
bangativa banemahloni noma
bahlazekile uma basafundza
kufundza ekubeni labanye bantfwana
sebafundza kahle.

Lisu lesivisiso: Buta imibuto / Tibute

Kuyini: Kucabanga nekubuta imibuto mayelana nalendzaba nawusayifundza.

Kungani sikusebentisa: Kute uhlale unesifiso sekuyifundza futsi utfole lokunyenti

nawusafundza.

Kusita njani: Kukwenta uhlale unemdlandla wekufundza futsi kukusita kutsi uyivisise

kancono lendzaba. Kukusita kutsi ukhone kucombela lokutakwenteka kulendzaba.

Likhasi

nesigaba

68,1

Kute usebentise lelisu:

Fundza

Musa wenta sengatsi
usafuna kuya emthouyi,
futsi waphuma eklasini
masinyane agijima.

Ngitibuta kutsi kungani Musa
wagijima waphuma eklasini?
Ngicabanga bekungobe akakhoni
kufundza lemisindvo, futsi akafuna
kwatiwe ngunanoma ngubani.

70,1

“Ngitawutsini,
ngitawutsini,
ngitawutsini...?”

Ngitibuta kutsi kungani uMnu.
Mabuza afuna kukhuluma naMusa?
Ngitawudzinga kuchubeka
nekufundza kute ngitfole kabanti.




Ngalesikhatsi Musa acala sikolwa, wasitsandza
kakhulu. Bekatsandza thishela wakhe, uMnu. Mabuza.
Bekatsandza bangani bakhe boMduduzi naBongani.
Bekatsandza kulalela tindzaba.

Nanoma kunjalo, muva-nje, Musa bekangasasitsandzi
kakhulu sikolwa. Bekasolo amtsandza uMnu. Mabuza.
Bekasolo abatsandza boMduduzi naBongani. Bekasolo
akutsandza kulalela tindzaba. Kepha Musa bekativa
asaba lilanga lonkhe esikolweni ngobe bekangakwati
kufundza. Ekucaleni, bekute umntfwana lobekati
imisindvo yetinhlavu temagama kantsi-ke futsi
bebambalwa kuphela labebakwati kufundza emabito
abo. Kepha nyalo, Musa besekativa sengatsi nguye
yedvwa longakwati. “Kutakwentekani uma ngabe
ngingeke ngikwati kufundza?” Musa bekakhatsatekile.
“Mhlawumbe kunalokutsite lokungalungi ngami?
Kutawentekani, kutawentekani, kutawentekani...?”

Ngalelinye lilanga, uMnu. Mabuza wabita Musa

kutsi atewufundza imisindvo yetinhlavu temagama.
Ngalokuvamile, Musa bekatsandza kubitwa, kepha
hhayi nyalo. Bekangayati imisindvo yetinhlavu
temagama. Musa wenta sengatsi usafuna kuya
emthoyi, futsi waphuma eklasini masinyane agijima.




Ngeliviki lelilandzelako, uMnu. Mabuza wabita
Musa kutsi ete ngembi kweliklasi kute
atewufundza ligama lelibonwa kanyenti langalelo
langa. Ngalokuvamile, Musa bekakutsandza

kuya ngaphambi kweliklasi, kepha hhayi lamuhla.
Bekangalati kutsi litsini leligama lelibonwa
kanyenti. Musa wenta sengatsi uhlushwa sisu,
wabese ushobelisa inhloko yakhe ngaphasi
kwelideski, wenta sengatsi uyagula.




Ngemuva kweliviki, uMnu. Mabuza wacela Musa kutsi
ete atewukhuluma naye ngesikhatsi selikhefu. Musa
wadla kancane kudla kwakhe kwangelikhefu lasemini.
Umcondvo wakhe bewumatasatasa, acabanga
angacedzi. “Ngitawutsini uma uMnu. Mabuza
angangitsetsisa? Ngitawutsini uma angitjela kutsi
ngisilima? Ngitawutsini, ngitawutsini, ngitawutsini..?”

Ekugcineni Musa wahamba-ke wayohlala phasi
edeskini laMnu. Mabuza inhloko yakhe ibheke phasi.

“Yini inkinga?” Mnu. Mabuza wabuta ngekumouyitela.

Musa waphakamisa inhloko, ngekumangala. UMnu.
Mabuza bekangabukeki atfukutsele - bekamouyitela.

“Ngicaphele kutsi kungenteka kutsi unenkinga
nemisindvo yetinhlavu temagama nekufundza
emagama latayelekile. Loko kute inkinga - sonkhe
sifundza ngetindlela letehlukene,” kwasho uMnu.
Mabuza ngemusa.

“Kepha..ngimi kuphela! Kutawentekani uma ngabe
angeke ngikwati kufundza!” kwaphendvula Musa.

“Cha, akusiwe wedvwa! Kukhona nalabanye bafundzi
labativa njengawe. Sitawuba nelicembu lelikhetsekile,
sibe ndzawonye. Ngaleyo ndlela, ngingakusita
ufundze imisindvo yakho yetinhlavu temagama kanye
nemagama latayelekile.”

Ngakusasa, ngemuva kwekuphuma kwesikolwa,
Musa wahlala esitulweni sakhe ngalesikhatsi bonkhe
bafundzi bahamba baya emakhaya. Wacalata,
wabona Siyabonga naMatsandza nabo bebahleti
etitulweni tabo. Wabamouyitelela.




UMnu. Mabuza wabacela kutsi bete kukhaphethi
lengembili eklasini. Wabakhombisa imisindvo
yetinhlavu temagama letintsatfu: /m/ /p/ kanye
na-/a/. Batilolongela kufundza imisindvo yetinhlavu
temagama emahlandla lambalwa. Ngemuva kwaloko,
wayibeka phasi lemisindvo etukwekhaphethi. “Musa,
ungayisebentisa yini lemisindvo wakhe ligama lelitsi
‘ma’?” kwabuta yena uMnu. Mabuza.




Musa besekayati lemisindvo. Kwekucala watsatsa ‘m’
wabese ufundza umsindvo /m/. Ngemuva kwaloko,
watsatsa likhadi la-‘a’ wabese ufundza umsindvo /a/.
Wabeka ‘a’ eceleni kwa- ‘m’. Ngemuva kwaloko wabita

ligama: /m/ /a/ -- ma.

“Ungumfundzi!” kwasho uMnu. Mabuza ngekujabula
lokukhulu.




Ekupheleni kwesifundvo, Siyabonga, Matsandza
naMusa bagijima bonkhe baya enkhundleni yekudlala.
Badlala kwate kwaphuma thishela lomkhulu ehhovisi
lakhe wabatjela kutsi kufanele baye emakhaya
ngembi kwekutsi kube mnyama.




Ngalesikhatsi aya ekhaya, Musa bekajabule kakhulu.
Kungatsiwani uma ngingaba ngumfundzi loncono
kunabo bonkhe eklasini? Kungatsiwani uma ngingaba
nebangani labasha? Kungatsiwani, kungatsiwani,
kungatsiwani...?

Kufundza 1

Wahlangana nini uMnu. Mabuza naMusa kanye nalabanye bafundzi labebadzinga
lusito lolwengetiwe?
Wahlangana nabo hgemuva kwekuphuma kwesikolwa.

Bobani labanye bafundzi labebadzinga lusito lwekufundza?
BoSiyabonga naMatsandza nabo bebadzinga lusito Iwekufundza.

Kungani Musa bekangasasitsandzi sikolwa?

« Kungoba bekangakwati kufundza.

«  Kungoba bekativa asaba lilanga lonkhe esikolweni ngenca yekutsi bekangakwati
kufundza njengalabanye bafundzi.

«  Kungoba bekakhatsatekile ngekutsi ngeke akwati kufundza kufundza.

« Kungoba bekakhatsatekile ngekutsi kunalokutsite lokungakalungi ngaye.

«  Kungoba bekacabanga kutsi uMnu. Mabuza kungenteka amtsetsise nakangatfola
kutsi akakwati kufundza.

« Kungoba bekacabanga kutsi nguye yedvwa umfundzi eklasini longakwati kufundza.

Kufundza 2
\

Ingabe Musa bekacabanga kutsi uMnu. Mabuza utawutiva kanjani ngalesikhatsi
atfola kutsi Musa akakwati kufundza?
Bekacabanga kutsi uMnu. Mabuza utawutiva atfukutsele.

Ucabanga kutsi Musa utawutiva kanjani ngesikolwa nyalo?
Ngicabanga kutsi utawutiva... ngobe...

Ucabanga kutsi kungani uMnu. Mabuza bekafuna kuhlangana naMusa ngemuva

kwekuphuma kwesikolwa?

+  Kungoba bekafuna kunika Musa lusito lolwengetiwe.

+  Kungoba bekabona kutsi Musa bekanemahloni. Bekangafuni kutsi bonkhe labanye
bafundzi babone kutsi Musa naSiyabonga kanye naMatsandza bebanebumatima
bekufundza.

+ Bekafuna kunika bafundzi labanebumatima kunakekelwa lokugcwele.

+ Bekafuna Musa, Siyabonga kanye naMatsandzababone kutsi babafundzi!

INDZABA 7
IBHITHRUTHI

LENKHULU

Ingcikitsi: Siteka tindzaba

Lamanye emaphuzu
ekwabela bafundzi bakho

g Imininingwane
m"“‘ yangaphambilini

« Lombhalo uyindzaba lengasilo liciniso. + Umlimi Baloyi usebentisa bonkhe
labantfu netilwane tasepulazini lakhe

+  Yenteka eLimpopo, eNingizimu Afrika. kute avune lebhithruthi.
* Yenteka esikhatsini sanamuhla. + Kulungile kucela lusito. Kusebentisana
' _ ' nelicembu kusisita sente tintfo
* Lendzaba itawusita bafundzi bakho letinkhulu lesingeke sikhone kutenta
batfokotele kufundza tindzaba. sisodvwa.

Lisu lesivisiso: Bona hgemehlo engcondvo

« Kuyini: Kwakha sitfombemcondvo saloko lokwentekako kulendzaba.
+ Kungani sikusebentisa: Kute sente lendzaba iphile futsi ibe mnandzi kakhulu.

« Kusita njani: Kukusita kutsi uvisise kutsi banjani balingiswa netindzawo lekubhalwe
ngato futsi kwenta lendzaba icace kakhulu.

Likhasi

nesigaba

Kute usebentise lelisu:

Fundza

83,1 Umlimi Baloyi wadvonsa, Ngibona ngemehlo engcondvo
wadvonsa, wadvonsa Umlimi Baloyi advonsa-dvonsa.
asiphalata etama Ngimbona aswaca ebusweni.
kusiphula. Kepha nani Ngimbona sewucala kujuluka!
ibhithruthi lenkhulu
kuphuma.

86, 1 Umlimi Baloyi naMake Ngibona ngemehlo engcondvo lenja

Rhandu naNsovo

kanye nenja badvonsa
lebhithruthi lenkhulu.
Badvonsa, badvonsa,
badvonsa basiphalata
betama kusiphula. Kepha
nani ibhithruthi lenkhulu
kuphuma!

ikhala ngentfukutselo njengobe
idvonsa-dvonsa.




Umlimi Baloyi bekahlala epulazini lakhe lelihle
eVenda, kanye nemfati wakhe, Make Rhandu.
Lomlimi bekajabula, ngoba umhlaba wasepulazini
lakhe bewuvundzile, futsi ngalowo mnyaka, imvula
beyina kahle. Umlimi Baloyi kanye naMake Rhandu
bebajabulile futsi bakulindzele ngalabovu kuvuna.




Ngalelinye lilanga, ngesikhatsi lesifanele, Umlimi
Baloyi bekahamba engadzeni yakhe yetibhidvo.
“Sengiso sikhatsi nyalo. Ngitawuvuna tibhidvo tami,
kwasho Umlimi Baloyi.

M

Umlimi Baloyi wasiphula bo-anyanisi. Wasiphula
emazambane. Wasiphula ticadze. Wasiphula
emabhithruthi. Kepha kwabakhona yinye ibhithruthi
lengatange iphume! Bekuyibhithruthi lenkhulu
kakhulu. Bekuyibhithruthi lenkhulu kakhulu
ngalokumangalisako!




Umlimi Baloyi wadvonsa, wadvonsa, wadvonsa
asiphalata etama kusiphula. Kepha nani ibhithiruthi
lenkhulu kuphuma.

“Ngidzinga lusito,” kwasho umlimi. Wabita umfati
wakhe, Make Rhandu.




Umlimi Baloyi kanye naMake Rhandu badvonsa
badvonsa lebhithiruthi lenkhulu. Badvonsa, badvonsa,
badvonsa basiphalata. Kepha nani ibhithruthi
lenkhulu kuphuma!

“Sidzinga lusito,” kwasho Make Rhandu. Wabita
Nsovo, indvodzana yakhe.




Umlimi Baloyi naMake Rhandu kanye naNsovo
badvonsa ibhithruthi lenkhulu. Badvonsa, badvonsa,
badvonsa basiphalata betama kusiphula. Kepha nani
ibhithruthi lenkhulu kuphuma!

“Sidzinga lusito,” kwasho Nsovo. Wabita inja yabo.




Umlimi Baloyi naMake Rhandu naNsovo kanye nenja
badvonsa lebhithruthi lenkhulu. Badvonsa, badvonsa,
badvonsa basiphalata betama kusiphula. Kepha nani
ibhithruthi lenkhulu kuphuma!

“Sidzinga lusito,” kwasho inja. Yabita likati.




Umlimi Baloyi naMake Rhandu naNsovo nenja kanye
nelikati badvonsa lebhithruthi lenkhulu. Badvonsa,
badvonsa, badvonsa basiphalata betama kusiphula.
Kepha nani ibhithruthi lenkhulu kuphuma!

“Sidzinga lusito,” kwasho likati. Labita ligundvwane.




Umlimi Baloyi naMake Rhandu naNsovo nenja
nelikati kanye neligundvwane badvonsa badvonsa
lebhithruthi lenkhulu.

Badvonsa, badvonsa, badvonsa basiphalata
baphindza futsi B-A-D-V-O-N-S-A..




Nyomu, yaphuma ibhithruthi lenkhulu kakhulu
ngalokumangalisako!

“Ngimi loyo!” kwamemeta ligundvwane. “Ngisiphule
ibhithruthi lenkhulu kakhulu ngalokumangalisako!”

Ngalobo busuku, wonkhewonkhe epulazini waba
nelidzili letibhidvo. Ngalesikhatsi badla, bebenta
lihlaya futsi bahleka indzaba yebhithruthi lenkhulu
ngalokumangalisako kanye neligundvwane
lelinemandia!

Kufundza 1

Yini labeyibambeke emhlabatsini?
Ibhithruthi lenkhulu kakhulu ngalokumangalisako.

Ngubani lowasita ngekusiphula ibhithruthi?
Umlimi Baloyi, Make Rhandu, Nsovo, inja, likati, kanye neligundvwane.

Bona ngemehlo engcondvo bonkhe balingisi labasendzabeni badvonsa
ngekuphindzelela. Ucabanga kutsi kwaba ligundvwane ngempela lelasiphula
ibhithruthi emhlabatsini? Kungani kunjalo nobe kungani kungenjalo?

« Ngicabanga kutsi ligundvwane lelincane ngobe bonkhe laba labanye bebadvonse
ngekuphindzelela yangaphumi kepha yate yaphuma ngalesikhatsi kusita
ligundvwane.

NOBE

« Angicabangi kutsi ligundvwane lodvwa ngobe wonkhewonkhe wasita. Kwaba
kudvonsa kwabo bonkhe bandzawonye lokwenta kutsi lebhithruthi igcine iphumile!

Kufundza 2

\

Kungani Umlimi Baloyi bekajabulile?
Kungoba umhlabatsi losepulazini lakhe bewuvundzile, kantsi nemvula beyina kahle.

Ucabanga kutsi balingisi bativa banjani ngalesikhatsi bebadvonsa lebhithruthi?
Ngicabanga kutsi bativa...

Kungani kuhlekisa kubona ngemehlo engcondvo ligundvwane lelincane lisiphula

ibhithruthi lenkhulu ngalokubabatekako?

+  Kungoba umlimi lonemandla wehluleka kuyisiphula.

+  Kungoba bantfu labadzala lababili labanemandla behluleka kuyisiphula.

+ Kungoba ngisho sebandzawonye Umlimi Baloyi, Make Rhandu, Nsovo, inja, nelikati
behluleka kuyisiphula! Bekungenteka kanjani kutsi ligundvwane lelincane likwente
lilodvwa?

+ Kungoba lebhithruthi yinkhulu kakhulu kuneligundvwane lelincane!

INDZABA 8

KUNGANI ILAMA IHLALA
ENDZAWENI LEPHAKEME

Ingcikitsi: Siteka tindzaba

g Imininingwane
m yangaphambilini
* Lombhalo uyindzaba lengasilo liciniso.

+  Yenteka eMelika leseNingizimu.

*  Yenteka esikhatsini sanamuhla
nasesikhatsini sasemandvulo.

+ Lendzaba itawusita bafundzi bakho
bafundze kabanti ngekutsi iyini
inganekwane nangekuvisisa kutsi
kungani siteka tinganekwane.

Lisu lesivisiso: Hlola kuvisisa

Lamanye emaphuzu
ekwabela bafundzi bakho

Kuletinye tincenye teMelika
leseNingizimu, boya belama
busetjentiswa kuphotsa timphahla
letifutfumalako, letifana netigcoko
nemajezi.

Kulendzaba, gogo wa-Genoveva uteka
inganekwane — indzaba lleyenteka
emandvulo lemayelana nemalama
akadzeni.

Tinganekwane titekwa ngesizatfu
sekufundzisa noma kuchaza tintfo
mayelana nemhlaba.

*  Kuyini: Kutihlola kuvisisa kwakho njengobe usafundza nekuma kancane nangabe

kukhona longakuvisisi.

« Kungani sikusebentisa: Kute ubone nangabe kukhona longakuvisisi bese

uyakulungisa.

« Kusita njani: Kukwenta uhlale unemdlandla wekufundza futsi kutfutfukisa indlela
lovisisa ngayo ngekusheshe ulungise longakuvisisi.

Likhasi

nesigaba

101, 1

Kute usebentise lelisu:

Fundza

Lomelusi waya kulelinye
lemalama. “Kungani
uzilile futsi ugcolotele
etulu esibhakabhakeni?”
wabuta lelama.

“Bonkulunkulu batsi
kuta zamcolo lomatima
lotojezisa bantfu
labanebugovu nalabete
umusa labaphasi
etigodzini. Silindzele
imilayeto letawugcina
bantfu labaphanako
nalabanemusa
basenkhangala
baphephile,”
kwaphendvula ilama.

Ngidzinga kucabanga ngaloku.

Ingabe ngiyavisisa kutsi ilama isita
ngatiphi tindlela?

Yebo, icoshisa mayelana
netikhukhula. Ngitiva ngilungele
kuchubeka nekufundza.




Genoveva bekahleti phasi, abetsatsekile ngalesikhatsi
gogo wakhe aphotsa volo enta insontfo. “Ukwenta
kanjani loko?” wabuta ngekumangala.

“Bokhokho betfu bebasebentisa boya bemalama
kuphotsa ngalesikhatsi ngiseyintfombatane
lencane,” kwaphendvula gogo wakhe, “futsi nawe
ngitakufundzisa masinyane.”

“Ngiyacelaq, sita ungicocele indzaba lemayelana
nemalama akadzeni,” kwancenga Genoveva.

“Futsi?” kwahleka gogo wakhe, ashaya sikhwehlela.




Endvulo, kwaba nesikhatsi lapho labanye bokhokho
betfu bakhohlwa ngetithico tabo. Bakhohlwa
kubonga ku-Inti kanye naMake Quila, nkulunkulwana
welilanga kanye nakunkulunkulukati wenyanga
labebabanika imini nebusuku. Bakhohlwa kubonga ku-
Pachamama, make longumhlaba, labekabanika sivuno
lesinyenti. Ngaleso sikhatsi lesimatima kakhulu,
bantfu baba ngemagovu futsi bangaphatsani
ngemusa.




Indzawo lebekungiyo yodvwa emhlabeni

wonkhe lapho bantfu bebasakhumbula khona
bonkulunkulwana babo bekuseticongweni tetintsaba
tase-Andes. Lapha, bantfu bebaseloku banekubonga,

bephana futsi banemusa.




Ngalelinye lilanga, bantfu labebaphila etinkhangala
bacaphela kutsi emalama abo bekenta
lokungakatayeleki nhlobo. Esikhundleni sekudla
ngalokuvamile, onkhe emalama bekacitsa imini
nebusuku agcolotele etulu esibhakabhakeni.
Emalama bekangadli. Emalama bekanganatsi. Loku
kwachubeka emalanga lamanyenti.




Bantfu baseticongweni bakhatsateka ngemphilo
yemalama abo laligugu. Bahlangana ndzawonye kute
babonisane ngekutsi kufanele bente njani.

“Kwentekani ngemalama etfu?” lenye indvodza
yabuta ngekudzabuka.

“Ngikhatsatekile ngekutsi atawubulawa yindlala!”
kwasho lenye indvodza.

“Sitawufutfumala kanjani ngaphandle kwavolo
lophuma kulamalama etfu laligugu?” kwabuta
salukati.

“Sitawuyitfwala kanjani ikhwinowa (quinoa) lephuma
emasimini ngaphandle kwelusito Iwemalama etfu
laligugu?” kwabuta umfana.

Bantfu bakhatsateka futsi batibuta, bebalangatelela
kutsi emalama abo abuyele esimeni lesetayelekile.




Ekugcineni, kwasukuma umelusi lohlakaniphile.
Waphakamisa tandla kute athulise sicuku. “Kufanele
sibute emalama kutsi konakeleni,” kwasho yena.

Bantfu esicukwini bacala kugigitseka. Bekute
namunye lobekacabanga ngesisombululo lesilula
kanjalo.




Lomelusi waya kulelinye lemalama. “Kungani uzilile
futsi ugcolotele etulu esibhakabhakeni?” wabuta
lelama.

“Bonkulunkulu batsi kuta zamcolo lomatima
lotojezisa bantfu labanebugovu nalabete umusa
labaphasi etigodzini. Silindzele imilayeto letawugcina
bantfu labaphanako nalabanemusa basenkhangala
baphephile,” kwaphendvula ilama.




Ngakusasa ekuseni, umelusi lohlakaniphile
wamemetela tindzaba letibuya kumalama.
Wahlanganisa bantfu labahlala enkhangala
ndzawonye wabese utsi, “Kuta zamcolo lomatima.
Kute siphephe, kufanele siye emgedzeni lophakeme
kakhulu esicongweni lesiphakeme kakhulu. Kufanele
silindze lapho kute kuphele zamcolo.”




Ngako-ke, bonkhe bantfu labalungile labahlala
enkhangala, kanye nawo onkhe emalama
bakhuphukela emgedzeni lophakeme kakhulu
losesicongweni lesiphakeme kakhulu. Bakwenta loku
ngesikhatsi. Ngakusasa ekuseni, kwefika ligagasi
lelikhulu futsi lashanyela bonkhe bantfu lababi.

Kudzimate kube kunamuhla, emalama ayatikhumbula
letikhukhula letimbi. Kungako emalama akhetsa
kuhlala etulu etintsabeni.




Gogo watsatsa Genoveva wayomlalisa embhedzeni.




Kufundza 1

Yenteka kuphi lendzaba?
Lendzaba yenteka e-Peru nobe e-Bolivia, lapho kuhlala khona emalama.

Ngutiphi letinye tintfo letentiwa ngemalama kute tisite bantfu?
« Abanika volo logcina bantfu bafutfumele.
+ Atfwala imitfwalo lesindzako.

Kungani bantfu labasendzabeni bakhatsateka ngalesikhatsi emalama abo enta

lokungakatayeleki?

«  Kungoba bantfu bayawatsandza emalama abo futsi abafuni kwenteke nobe yini
lembi kuwo.

«  Kungoba emalama enta tintfo letinyenti letibalulekile emimangweni yawo futsi bantfu
bayawadzinga!

«  Kungoba bantfu bebakhatsatekile ngekutsi kuphila kwabo kutawuba njani
ngaphandle kwemalama.

« Kungoba abati kutsi bangatigcina njani bafutfumele ngaphandle kwemalama.

«  Kungoba abati kutsi batotitfwala njani tilimo tabo emasimini ngaphandle
kwemalama.

Kufundza 2

\

Ngekwalenganekwane, kungani emalama akhetsa kuhlala etidzaweni
letiphakame?
+ Kungobe akhumbula tikhukhula letafika tahamba nabo bonkhe labangakalungi.

Ingabe uyitsandzile lenganekwane? Kungani nobe kungani kungenjalo?
Ngiyitsandzile / angikayitsandzi lenganekwane ngoba...

Kungani gogo wa-Genoveva wateka lenganekwane?

+  Kungobe Genoveva wamcela kutsi ayiteke.

+ Kute afundzise Genoveva mayelana nemasiko akhe/bokhokhomkhulu bakhe.
« Kute afundzise Genevova mayelana nekubaluleka kwemalama.

INDZABA 1

WAYDE UPHEKA

SITJULO

Ingcikitsi: Lokudla lesikudlako

-
-

Imininingwane

-*“'IT yangaphambilini

Lombhalo uyindzaba lengasilo liciniso.
Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi bakho
bavisise kutsi titsako tingantjintja
ngendlela letinambitseka ngayo
nangendlela letibonakala ngayo
nasetiphekiwe. Singantjintja
imicondvo yetfu mayelana nekudla
lesikutsandzako noma lesikunyanyako
uma singavula imicondvo yetfu
ngenhloso yekutama lokusha.

o
% Lamanye emaphuzu
@ ekwabela bafundzi bakho
« Sitjulo sidlo lesiphekwe ngetinongo,
inyama yenkhukhu noma tibhidvo,

esikhatsini lesinyenti sifakwa
ematamatisi nelubisi Iwelikhokhonathi.

«  Ematamatisi laluhlata abukeka
aphindze anambitseke ngalokuhlukile
kunalawo laphekiwe.

«  Uma ematamatisi afakwa esitjulweni,
angeke ukhone kubona litamatisi
ngalinye - libonakala njengemsobho.

* Ngalesinye sikhatsi sitsatsa sincumo
sekutsi senyanya lokutsite ngaphandle
kwekukutama. Bese nasikwetama
kuyenteka sintjintje imicondvo yetfu -
nangabe sivula imicondvo ngenhloso
yekufundza lokusha.

Lisu Lesivisiso: Buta imibuto / tibute

Kuyini: Kucabanga nekubuta imibuto mayelana nalendzaba nawusayifundza.

Kungani sikusebentisa: Kute uhlale unesifiso sekuyifundza futsi utfole lokunyenti

nawusafundza.

Kusita njani: Kukwenta uhlale unemdlandla wekufundza futsi kukusita kutsi uyivisise
kancono lendzaba. Kukusita kutsi ukhone kucombela lokutakwenteka kulendzaba.

Likhasi

nesigaba

Kute usebentise lelisu:

Fundza

123, 2 “Kungako bengingati Ngiyatibuta, ingabe Wayde utasidla
- akubonakali kufana lesitjulo nyalo njengobe sekati kutsi
nematamatisi uma sinematamatisi?
ngabe sekusesitjulweni!”
wacabanga.

125,1 Besimnandzi kakhulu. Ngiyatibuta, ingabe Wayde

“Mhlawumbe
angiwenyanyi kangako
ematamatisi,” kwasho
Wayde, njengobe afobela
ngekuphindzelela.

utawuntjintja umcondvo mayelana
nekudla ematamatisi nyalo njengobe
sekati kutsi asitsako kulesidlo
sesitjulo lasitsandzako?




Wayde bekaloku angakutsandzi kudla ematamat.isi.
“Ngeke ngize ngiwadle ematamatisi!” bekasho
ngesikhatsi make wakhe atsatsa sikotela
sematamatisi eshelufini wabese usifaka encoleni
yekutsenga.

:#‘(J—-" I-.::

“Ungatsandza yini kungisita sente sitjulo?” kwabuta
make waWayde ngesikhatsi akhipha tintfo tekudla
labatitsengile.

“Yebo! Mine ngitsandza sitjulo!” kwaphendvula
Wayde. Bekukwekucala kutsi asite make wakhe
kwenta sitjulo.




“Kwekucala, kufanele sitfose epanini konkhe
lokutinhlavu letomisiwe ndzawonye,” kwachaza
make wawWayde. “Tinongo ngito letenta sitjulo setfu
sinambitseke kamnandzi! Bala imidvumba lesihlanu
ye-cardamom,” wayalela Wayde.

Wayde watsatsa imidvumba ye-cardamom
lesihlanu esitjeni wabese uyibeka etafuleni. Make
wakhe wayisila wabese uyifaka epanini lelishisako,
ndzawonye netinhlavu te-coriander kanye ne-cumin.
Kwaphuma liphunga lelimnandzi ekhishini.




Make wawayde wafaka tinhlavu letigayingiwe
emkhobolweni wabese utjela Wayde kutsi
akasebentise sikhobolo kute asile tinongo tibe

yimphuphu.




Ngalokulandzelako, make wawayde wafaka emafutsa
epanini lekutfosa. Ngesikhatsi emafutsa asacala
kushisa nekubila, wafaka emacatsa enkhukhu
emafutseni.

“Ungangicobela ijinja?” kwacela make wawWayde,
wanika Wayde kwekucoba ijinja lesabuya engadzeni.

Wayde wayicoba ngesikhatsi
make wakhe acoba igalikhi
na-anyanisi.

Masinyane, inkhukhu

bese ivutfwa. Sikhumba
besibonakala sifohlotela futsi
sinsundvu. Sisu saWayde
sacala kwenta umsindvo. Make wawayde wabeka
emacatsa enkhukhu epuletini. “Sitawuphindze
sikufake loku esitjulweni ekugcineni,” kwachaza make
wawayde.

Ngalokulandzelako, make
wawWayde wafaka anyanisi
negalikhi epanini lelishisako.
Wacela Wayde kutsi
asebentise ingcwembe kute
atamatise anyanisi nagalikhi
ndzawonye.

Ngemuva kwemaminithi lambalwa, wafaka tinongo,
jjinja kanye nemanti epanini. Likhishi lagcwala
kakhulu liphunga lelimnandzi kunaphambilini. Umlomo
wawWayde wacala kuvuta ematse.




Make waWayde wephula lipani esitofini wabese utsela
inhlanganisela yetinongo emshinini wekuhlanganisa.
Ngemuva kwaloko wacela Wayde kutsi acindzetele
inkinobho yemshini wekuhlanganisa kuze kube
nenhlama leshubile ngekhatsi.

Make wawWayde wabuyisela inkhukhu epanini. Wabese
ufaka inhlama lesuka emshinini wekuhlanganisa.
“Sengilambe kakhulu!” kwasho Wayde, akhotsa
tindzebe takhe. “Sengijakele kudla lesitjulo setfu
lesimnandzi!”

Ngalokulandzelako make wawWayde wavula sikotela
sematamatisi.

“Kwani loko?” kwabuta Wayde. “Angiwatsandzi
ematamatisi! Ngeke sifake ematamatisi esitjulweni!”
Wayde amangele.

Make wawWayde wacala kuhleka. “Wayde, bewuloku
usitsandza njalo sitjulo - futsi sitjulo njalo besiba
nematamatisi,” kwasho make wawWayde. Wayde
wabuka amangele ngesikhatsi make wakhe afaka
ematamatisi epanini.




Ekugcineni, make wawWayde wavula sikotela selubisi
lIwekhokhonathi. “Uyafuna yini kutsela loku?” kwabuta
make waWayde. Wayde watsela lubisi Iwekhokhonathi
ngekucophelela. Wabuka ngesikhatsi lokusamanti
lokulubisi lolumhlophe kumbonya ematamatisi.

“Kungako bengingati - akubonakali kufana
nematamatisi uma ngabe sekusesitjulweni!”
wacabanga.

Make waWayde wambonya lipani ngesimbonyo wabese
unciphisa umlilo. “Kufanele kubhadle sikhashana.
Ngitawukubita uma ngabe sekulungile,” washo.

Ngesikhatsi Wayde enta umsebenti wakhe wesikolwa
wasekhaya, sisu sakhe besenta umsindvo futsi
umlomo wakhe besewuvuta ematse. “Kepha sitjulo
sinematamatisi! Ngitawusidla kanjani? Angiwatsandzi
ematamatisi!” Wayde wacabanga, adidekile.

“Wayde, wota utewunambitsa sitjulo!” kwasho make
wakhe ekugcineni, amniketa sitja. Wayde wetama
kusinambitsa ete umdlandla. Kepha ngekushesha
lapho sitjulo sifika elulwimini lIwakhe, wagcwala
injabulo. Besimnandzi kakhulu. “Mhlawumbe
angiwenyanyi kangako ematamatisi,” kwasho Wayde,
njengobe afobela ngekuphindzelela.

Kufundza 1

Ngukuphi kudla Wayde latsi akakutsandzi ekucaleni kwendzaba?
Wayde watsi akawatsandzi ematamatisi.

Yini Wayde layitsela epanini ngemuva kwematamatisi?
Watsela lubisi Iwekhokhonathi epanini.

Wantjintja kanjani Wayde ngesikhatsi sendzaba?

+  Wacabanga kutsi akawatsandzi ematamatisi kepha ekugcineni wabona kutsi
akasimabi kakhulu.

«  Watsi ngeke aze adle ematamatisi, kepha ngemuva kwaloko wadla sitjulo
lesinematamatisi.

« Bekangeke adle sitjulo, kepha ngemuva kwaloko wancuma kusidla.

«  Wantjintja umcondvo wakhe ngematamatisi.

Kufundza 2

\

Wayde wantjintja umcondvo wakhe ngani?
wantjintja umcondvo wakhe ngekudla ematamatisi.

Kunini lapho wena washintja khona umcondvo ngalokutsite, njenga-Wayde?
Ngashintja umcondvo nge...

Ucabanga kutsi kungani make waWayde amcela kutsi amsite ngekupheka

sitjulo?

« Mhlawumbe kungobe bekafuna kusitwa ngekupheka.

+  Mhlawumbe bekafuna Wayde ati tintfo letifakwa esitjulweni.

*  Mhlawumbe kungobe Wayde bekatsandza kudla sitjulo, ngako wafuna kutsi ambonise
indlela yekwenta sitjulo.

+ Mhlawumbe kungobe bekacabanga kutsi Wayde angantjintja umcondvo wakhe
ngematamatisi nangabe ati kutsi ayafakwa esitjulweni lasitsandzako.

+ Mhlawumbe bekacabanga kutsi kutawuhlekisa uma ngabe Wayde angabona
ematamatisi kutsi ayafakwa kulokunye kwekudla kwakhe lakutsandzako - ngisho
nakuba bekangawatsandzi kuwadla!



INDZABA 2

UNGAMNIKI LOMUSA

EMASHIBUSI

Ingcikitsi: Lokudla lesikudlako

ot

Imininingwane
yangaphambilini

Lombhalo uyindzaba lengasilo liciniso.
Yenteka eNingizimu Afrika.

Yenteka esikhatsini sanamuhla.

Lendzaba itawusita bafundzi bakho
bafundze kabanti mayelana nekudla

lokunemphilo naloko lokungenamphilo.

i:"*; r

Lamanye emaphuzu
ekwabela bafundzi bakho

Lokunye kudla utsi nawukunambitsa
ukuve kumnandzi kepha akuwuniki
umtimba wetfu loko lokudzingako kute
ukhule futsi ucine.

Sibonelo, emashibusi akudla
losekushintjiwe kuloko lokungiko
ngekwemvelo. Entelwe kutsi abe
mnandzi. Agcwele luswayi nemafutsa.
Emashibusi akasisiti sitive sisutsi
sikhatsi lesidze.

Lokunye kudla, njengemacandza,
inhlanti nemantongomane, kunentfo
lebitwa ngekutsi ngemaphrotheni.
Emaphrotheni ngumsoco losekudleni
lowakha emamasela futsi usisite sitive
sisutsi sikhatsi lesidze.

Kumele sicabange ngekudla
lesikudlako kute imitimba yetfu itfole
imisoco leyidzingako kute ihlale
inemphilo futsi icinile.

Lisu Lesivisiso: Bona ngemehlo engcondvo

Kuyini: Kwakha sitfombemcondvo saloko lokwentekako kulendzaba.

Kungani sikusebentisa: Kute sente lendzaba iphile futsi ibe mnandzi kakhulu.

Kusita njani: Kukusita kutsi uvisise kutsi banjani balingiswa netindzawo lekubhalwe

ngato futsi kwenta lendzaba icace kakhulu.

Likhasi

nesigaba

Kute usebentise lelisu:

Fundza

130, 1 “Umnikelani loko?” Ngibona ngemehlo engcondvo
kwabuta Anti Sophia. Anti Sophia agcwele kumangala

ngalesikhatsi babe walLomusa
amupha liphakethe lemashibusi!

132, 2 Kusenjalo, Ngibona ngemehlo engcondvo
emantfombatane Lomusa etama kufihla lenhlanti

lamabili eLibanga 4
andlula eceleni kwakhe
ahleka futsi abamba
timphumulo tawo. “Unuka
kabi!” kwamemeta lenye
yemantfombatane.
Lomusa wafaka
masinyane inhlanti
esikhwameni sakhe.

masinyane! Utiva ahlazekile.




Lomusa wangena ekhishini, asalungele kuya
esikolweni. Babe wakhe bekahleti etafuleni
nadzadzewabo, labevakashile abuya eMaputo. Babe
waLomusa wabuka liwashi. “Sekusikhatsi sekutsi
uhambe!” washo. Wavula ekhabetheni lasekhishini
wase unika Lomusa liphakethe lemashibusi lawolint;ji
ekudla kwakhe lokulula.




“Umnikelani loko?” kwabuta Anti Sophia. “Uyati kutsi
loko akunamphilo Luis!” Babe waLomusa wabuka
dzadzewabo, ngekumangala.

“Kepha bonkhe bantfwana badla wona!” washo.

“Hhayi Luis! Kufanele unike Lomusa kudla lokulula
lokwakha umtimba (emaphrotheyni)! Kutamsita kutsi
anake kancono eklasini. Futsi kutamgcina asutsi
sikhatsi lesidze!”

“Phela, asinako kudla lokulula lokufanana naloko!”
kwaphendvula babe waLomusa.




Anti Sophia wafaka sandla esikhwameni sakhe

wase ukhipha sikhwama seplasitiki lesinenhlanti
lencane leyomisiwe ngekhatsi. “Loku kumnandzi futsi
kunemphilo!” kwasho anti, anika Lomusa liphakethe
wase utsatsa emashibusi.




Ngesikhatsi selikhefu, Lomusa wakhipha liphakethe
lakhe lelincane lenhlanti wase ucala kudla. “Yam! Loku
kumnandzi,” washo acabanga.

Kusenjalo, emantfombatane lamabili eLibanga

4 andlula eceleni kwakhe ahleka futsi abamba
timphumulo tawo. “Unuka kabi!” kwamemeta lenye
yemantfombatane. Lomusa wafaka masinyane
inhlanti esikhwameni sakhe.




Ngemuva kwesikolwa, Lomusa wanika Anti
Sophia inhlanti lencane leyomisiwe. “Lamanye
emantfombatane atsite ngiyanuka ngesikhatsi
ngiyidla,” kwasho Lomusa. “Angisafuni ngike
ngiphindze ngiye nayo esikolweni.”

Ngakusasa ekuseni, Lomusa wacela kubabe wakhe
emashibusi latowaphatsa esikolweni. Wavula
ekhabetheni lasekhishini wase umnika liphakethe.

“Umnikelani loko?” kwasho Anti Sophia. “Ngikutjelile
kutsi akunamphilo Luis! Kufanele unike Lomusa
kudla lokulula lokwakha umtimba (emaphrotheyni)!”
Anti Sophia wacalata ekhishini. Bekunelibhodo
etikwesitofu lelinemacandza labesandza kubiliswa.
“Emacandza labilisiwe amnandzi! Futsi anemphilo!”
kwasho Anti, anika Lomusa licandza wase utsatsa
emashibusi.

Ngesikhatsi selikhefu, Lomusa wacata licandza lakhe
wase ucala kulidla. “Yam! Loku kumnandzi,” washo
acabanga.

Kusenjalo bafana lababili beLibanga 5 bendlula
eceleni kwakhe bahleka futsi benta umsindvo
wekukhwehlela. “Loko kunuka kabi!” kwamemeta
lomunye webafana. Lomusa wafaka masinyane
licandza lelibilisiwe ngekhatsi kwesikhwama sakhe.




Ngemuva kwesikolwa, Lomusa wanika Anti Sophia
licandza. “Bafana batse ngiyanuka ngesikhatsi ngidla
loku,” kwasho Lomusa. “Angisafuni ngike ngiphindze
ngiye nemacandza labilisiwe esikolweni,” kwasho
Lomusa. Wabese uyagijima uyodlala ngaphandle.




Ngemuva kwesikhashana, Anti Sophia wabita
Lomusa. “Lomusa, kudla lokunemphilo kubalulekile!”
washo. “Inhlanti kanye nemacandza labilisiwe akahle
kuwe. Atawukwenta ube nemtimba locinile futsi
asite ingcondvo yakho kutsi inake! Kepha, ngiyevisisa
kutsi kunyongwa kulukhuni. Asitfole kudla lokulula
lokwakha umtimba lokungenalo liphunga lelibi,”
kwasho Anti Sophia.




“Angaba njani emantongomane?” kwabuta Anti
Sophia, acalata ebaleni. “Batali bakho banetihlahla
temantongomane letinyenti ebaleni, futsi wona
akahle kakhulu kuwe.”

“O ngiyabona!” kwasho Lomusa. “Ngiyawatsandza
emantongomane futsi wona akanalo liphunga!
Ngitawuphatsa emantongomane esikolweni, bese
ngidla emacandza nenhlanti ekhaya. Ngiyabonga
Anti!”

Ngelilanga lelilandzelako ngesikhatsi selikhefu,
Lomusa wakhipha emantongomane esikhwameni
sakhe wase ucala kuwadla. Wacalata, etfukile.
Kepha, kute lowamnyonga njengobe bekadla
emantongomane lamnandzi.

Kufundza 1

Yini Anti Sophia latsi Lomusa kufanele ayidle?
Watsi kufanele adle kudla lokwakha umtimba.

Yini Anti Sophia layitsatsa kuLomusa?
Watsatsa liphakethe lemashibusi.

Ngukuphi kudla lokwakha umtimba lokusebaleni lakuboLomusa?
Ngemantongomane!

Ungambona ngeliso lengcondvo Lomusa ngesikhatsi selikhefu? Kungani Lomusa

angafuni kuphindze aphatse inhlanti nobe emacandza esikolweni?

+ Kungobe utfole kunyongwa.

+ Kungobe akafuni kuphatsa kudla lanyongwe ngekutsi uyakudia.

+ Kungobe labanye bantfwana esikolweni bayayichwensa inhlanti nemacandza ngenca
yekutsi aneliphunga.

+ Kungobe uyanyukubala ngesikhatsi anyongwa.

Kufundza 2
\

Ngukuphi kudla lokutsatfu endzabeni lokwakha umtimba?
Inhlanti leyomisiwe, ngemacandza, kanye nemantongomane.

Ngukuphi kudla Lomusa latfola kunyongwa ngekutsi akudle?
Inhlanti leyomisiwe kanye nemacandza.

Ucabanga kutsi Lomusa wativa kanjani ngesikhatsi anyongwa?
Ngicabanga kutsi Lomusa kufanele wativa...

Bona ngeliso lengcondvo Lomusa adla emantongomane ngesikhatsi selikhefu!

Kungani ekugcineni Lomusa ancuma kutsi aphatse emantongomane njengekudia

kwakhe lokulula?

+ Kungobe emantongomane akanalo liphunga.

+ Kungobe wanyongwa ngesikhatsi akhipha inhlanti kanye nemacandza. Bekangasafuni
kuphindze aphatse loko kudla lokulula, ngisho nanoma kunemphilo.

+ Kungobe batali bakhe banetihlahla temantongomane ebaleni.

+ Kungobe uyawatsandza emantongomane!

+ Kungobe walalela Anti wakhe futsi uyavisisa kutsi kufanele adle kudla lokulula
lokwakha umtimba kunekutsi adle emashibusi!

INDZABA 3

INCABA YESIHLABATSI

YAMBUSO

Ingcikitsi: Bangani betfu

2

-
-

Imininingwane

fm‘““ yangaphambilini

* Lombhalo uyindzaba lengasilo liciniso.
«  Yenteka eNingizimu Afrika.

+  Yenteka esikhatsini sanamuhla.

+ Lendzaba itawusita bafundzi bakho
bavisise kutsi nangabe lokutsite
kungahambi ngendlela, bangakhetsa
kwetama futsi.

Lisu Lesivisiso: Combela
tiphetfo

+  Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

« Kungani sikusebentisa: Kute sivisise

inchazelo lejulile nemilayeto lefihlakele.

« Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

Lamanye emaphuzu

ekwabela bafundzi bakho

Lendzaba yenteka ebhishi.

Ibhishi yindzawo lapho umhlaba
uhlangana khona nelwandle. Umhlaba
wasebhishi uvalwe sihlabatsi.
Emagagasi emanti eluswayi ahamba
ngekhatsi nangephandle ngetulu
kwesihlabatsi sasebhishi. Bantfu
bayakutsandza kudlala nekuhlamba
kulamanti.

Lenye intfo bantfu labatsandza
kuyenta ebhishi kwakha tincaba
tesihlabatsi.

Bantfu basebentisa emabhakede
nemafosholo kute bakhe tincaba
tesihlabatsi. Bantfu baphindze
basebentise tintfo labatitfola elwandle
njengemagobolondvo netindvuku kute
bahlobise tincaba tabo.

Umsele ngumgodzi lotungeleta
incaba. Kadzeni, tincaba tangempela
betinemisele legcwele emanti letisita
kuvalela titsa khashane. Mbuso ukopa
lombono nakenta umsele wencaba
yakhe.

Likhasi

nesigaba

148, 1

Kute usebentise lelisu:

Fundza

Batsi bangefika ebhishi,

Mbuso wacala wagubha.

Wafaka sihlabatsi

ebhakedeni lakhe lelisha.

Wabese usebentisa
libhakede lakhe kwenta
imibhoshongo yencaba
yakhe yesihlabatsi.
Wasebentisa tintsi
kwenta imijeka ngetulu
kwembhoshongo.
Wasebentisa
emagobolondvo kwenta
emafasitelo. Wagubha
umsele watungeleta
incaba. Wabese
uwugcwalisa ngemanti
aselwandle.

Mbuso ubonakala ayingcweti.
Ngingacombela ngiphetse ngekutsi
lena akusiyo incaba yesihlabatsi
yekucala lake wayakha, ngobe uyati
kutsi kumele enteni!

152, 4

Yabese iniketa Mbuso
inhlanti yenkhanyeti
lebukhwebeletane.
“Loku ngikuletsele
wena. Ngitokusho kutsi
ngiyacolisa...” kwasho
yona.

Ngingacombela ngiphetse ngekutsi
lentfombatana lenebhola leluhlata
kwesibhakabhala beyingakahlosi
kuwisa incaba yesihlabatsi yaMbuso
yekucala.




Kusukela make waMbuso amtjela kutsi batokuya
ebhishi ngemaholide asehlobo, konkhe labecabanga
ngako bekukwakha tincaba tesihlabatsi.

Mbuso bekacabanga ngekwakha tincaba letinhle.
Mbuso bekacabanga ngekwakha tincaba tesihlabatsi
letitungeletwe imisele, legcwele emanti aselwandle.

Mbuso wahamba namake wakhe bayotsenga tintfo
lebebatotidzinga ebhishi. Ngalesikhatsi beme
emgceni balindzele kubhadala, Mbuso wabona
libhakede nelifosholo. “Make, ungangitsengela yini
loku?” wancenga, “Ngiyacela make!”

Ngelilanga lelilandzelako Mbuso namake wakhe
bahamba baya esikhumulweni sematekisi. Bahamba
ema-awa lamanyenti, kwate kwaba ngulapho Mbuso
abona Iwandle ekudzeni!




148

Batsi bangefika ebhishi, Mbuso wacala wagubha.
Wafaka sihlabatsi ebhakedeni lakhe lelisha. Wabese
usebentisa libhakede lakhe kwenta imibhoshongo
yencaba yakhe yesihlabatsi. Wasebentisa tintsi
kwenta imijeka ngetulu kwemibhoshongo.
Wasebentisa emagobolondvo kwenta emafasitelo.
Wagubha umsele watungeleta lencaba. Wabese
uwugcwalisa ngemanti aselwandle.




Mbuso wasukuma wabuka umsebenti wakhe lomuhle.
Wagucuka wabita make wakhe. “Make!” wamemetaq,
“buya utobona!” Mbuso wagucuka wabuka emuva
wabona intfombatane ikhahlela ibhola yayo leluhlata
kwesibhakabhaka yaya esicongweni sakhe. Incaba
yonkhe yawela phasi.

149



Yagucuka intfombatane yabaleka. Mbuso wasala
nendvundvuma yesihlabatsi.

“Yeyi!” kwatsetsa Mbuso, “Udzilite incaba yami!”
Kepha intfombatane ayizange ibuke emuva. Yamane
yatsi tinyawo ngetfwale yasho ishona entasi ebhishi.

Mbuso wagijima waya kumake wakhe.
“Lentfombatane iwise yonkhe incaba yami
yesihlabatsi!” kwasho Mbuso.

“Kulungile, asakhe lenye,” kwasho make wakhe.
Mbuso namake wakhe bacala bagubha esihlabatsini.
Basebentisa libhakede kwenta imibhoshongo. Benta
imibhoshongo leminyenti leyendlula lena Mbuso
labeyentile ekucaleni. Basebentisa tintsi kwenta
imijeka.

Imijeka nayo beyimikhulu kwendlula lena
lebeyisencabeni yesihlabatsi yekucala yaMbuso.

Batfola emagobolondvo lamhlophe lamakhulu
ekwenta emafasitelo. Babese bagubha umsele
lotungeleta lencaba. Umsele bewushona kakhulu
kwendlula lona waMbuso wekucala.

Basebentisa libhakede

kuwugcwalisa ngemanti

aselwandle. Babese bakha

libhuloho leliwelela

ngesheya kwemsele.

Mbuso hamake wakhe bakhwesha bamela ekudzeni
babuka umsebenti wabo.

“Ha, lencaba yesihlabatsi yinhle kwendlula lena
yekucala!” kwevakala kusho livi lentfombatane.

Mbuso wabuka emuva. Intfombatane yebhola
leluhlata kwesibhakabhaka beyime emva kwakhe.

Yabese iniketa Mbuso inhlanti yenkhanyeti
lebukhwebeletane. “Loku ngikuletsele wena.
Ngitokusho kutsi ngiyacolisa...” kwasho yona.




Mbuso wabeka inhlanti etulu kwecaba yakhe. “Wena
hlala lapha,” kwasho Mbuso, “manje seyincaba
yesihlabatsi lenhle kakhulu!”

Lentfombatane yamoyitela yancekutisa

inhloko. “Ngingu-Precious,” yatetfula. “Ingabe
utongikhombisa kutsi yentiwa njani?” yabuta, yasho
ibeka ibhola yayo phasi esihlabatsini.




“Kwekucala kufanele sigcwalise libhakede
ngesihlabatsi!” kwasho Mbuso.

Bacala bagubha boMbuso na-Precious. Precious
watsatsa sigadla lesikhulu sesihlabatsi ngelifosholo
kwavela inkhala lencane! Wetfuka Precious, kepha
Mbuso wacabanga kutsi kuyahlekisa! Ngekushesha
Precious naye wacala kuhleka. Ngemizuzwana
bangani labasha bacala bagicika esihlabatsini
bahleka.

Bakhohlwa ngekwakha tincaba tesihlabatsi njengobe
besebagijima bayogeza emagagasini.




“Yini lekujabulisile lamuhla?” kwabuta make waMbuso
ngalobo busuku.

“Mhh, tincaba tesihlabatsi betitinhle. Kepha incenye
lemnandzi kakhulu kube kwakha bungani na-Precious,”
kwasho Mbuso amoyitela. “Ngijake kumbona kusasa
ebhishi!”

-r . Kufundza 1
/s

Ngubani lowabhidlita incaba yaMbuso?
Ngu-Precious.

Kungani singaphetsa ngekutsi Precious weva buhlungu?
Kungobe waletsela Mbuso inhlanti yenkhanyeti.

Kungani make waMbuso amsita kutsi ente incaba yesihlabatsi?

« Kungobe incaba yakhe yesihlabatsi yekucala beseyibhidlikile.

+  Kungobe waphatseka kabi emva kwekutsi incaba yakhe yesihlabatsi ibhidlike.

+ Kungobe bekafuna kumsita kutsi ative ancono.

« Kungobe bantfu lababili bangenta incaba yesihlabatsi lencono kunekutsi uyente
wedvwana.

Kufundza 2

Bekafuna kwentani Mbuso ebhishi?
Bekafuna kwakha tincaba tesihlabatsi.

Yini layijabulela kakhulu Mbuso ebhishi?
Wajabulela kwakha bungani na-Precious.

Kungani ucabanga kutsi intfo layitsandza kakhulu ebhishi kwakha bungani na-

Precious?

+ Kungobe kumnandzi kwakha bungani lobusha.

+  Kungobe weva kumnandzi kakhulu uma akha tincaba tesihlabatsi naye kunekutakha
ayedvwa nobe anamake wakhe.

+  Kungobe bekeva kumnandzi kuhleka na-Precious.

+  Kungobe bekumnandzi kakhulu kudlala na-Precious kunekwakha tincaba tesihlabatsi.



INDZABA &4
INKHOMO

NEMUSI

Ingcikitsi: Bangani betfu

-
-

Imininingwane
-*“'IT yangaphambilini

* Lombhalo uyindzaba leliciniso
lelinongiwe.

¢ Yenteka e-Vermont, sifundza lesise-
United States eMelika.

¢ Yenteka esikhatsini sanamuhla.

+ Lendzaba itawusita bafundzi bakho
bati kabanti mayelana netinhlobo
tebungani lobuhlukene - kanye

nalobo lobungakatayeleki emkhatsini

wenkhomo nemusi.

;r’; ¥

Lamanye emaphuzu
ekwabela bafundzi bakho

Lendzaba yenteka e-Vermont, sifundza
lesincane e-United States eMelika.
I-Vermont idvume ngetintsaba tayo
letinhle, isiraphu ye-maple kanye
nemapulazi lamanyenti elubisi.

Kulendzaba, utawufundza mayelana
nenkhomo, silwane losetayele, kanye
nemusi.

Kungenteka awukase uve ngemusi
ngaphambilini! Emamusi atfolakala
kuphela eMelika leseNyakatfo. Makhulu
futsi anetimphondvo letinkhulu.

Tinkhomo tivamise kufuywa
emapulazini. Emamusi wona avamise
kuhlala endle - khashane nebantfu.

Lisu Lesivisiso: Combela tiphetfo

« Kuyini: Kucombela tintfo umbhali langatichazi tivele ebaleni, ngekusebentisa

tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise

kancono lendzaba nebalingiswa.

Likhasi

Kute usebentise lelisu:

Fundza

nesigaba

160, 2 Nembala, imusi Ngingacombela ngiphetse ngekutsi
lenemilente lemidze kanye | kuyintfo lengakavami kubona
netimphondvo letinkhulu imusi ngobe Umlimi Abbott naye
beyime edlelweni lakhe. bekangakase ayibona ngaphambilini.
Umlimi Abbott wafisa
kwati kutsi imusi ifunani
lapha?

161, 1 Tinkhomo takhe letinyenti Ngingacombela ngiphetse ngekutsi

betingasondzeli kulemusi,
betibonakala timangele
futsi tesaba. Tonkhe
ngaphandle kwenkhomo
yakhe layitsandzako,
lenebungani kakhulu,
Daisy. Yahamba
yasondzela kulemusi.
Tabukana njengebangani
labadzala. Ngemva
kwaloko, tacala kudla
ndzawonye. Umlimi
Abbott akakukholwanga
labekubona.

kusimanga kutsi letilwane, inkhomo
nemusi, tingakha bungani ngobe
tinkhomo letinyenti tihlala khashane
kakhulu kunemamusi futsi Umlimi
Abbott angamange akukholwe
labekubona ngemehlo akhe.




Ngalelinye lilanga ekuseni kakhulu kunetinkhungu,
Umlimi Abbott bekahamba ngemoto yakhe
emgwacweni kakhe. Bekabuka tinkhomo takhe
lebetidla emadlelweni lambonywe lichwa.

wWema ngekushesha ngesikhatsi abona intfo
lengakatayeleki...

“Ingabe..yimusi?” washo ngekuphimisela, nanoma-nje
bekayedvwana. Bekangakaze ayibone imusi epulazini
lakhe, bekunenkhungu kakhulu ngako-ke bekete
siciniseko. Waphuma emotweni wabese usondzela
kufenisi.

Nembala, imusi lenemilente lemidze kanye
netimphondvo letinkhulu beyime edlelweni lakhe.
Umlimi Abbott wafisa kwati kutsi imusi ifunani lapha?




WL

Tinkhomo takhe letinyenti betingasondzeli kulemusi,
betibonakala timangele futsi tesaba. Tonkhe
ngaphandle kwenkhomo yakhe layitsandzako,
lenebungani kakhulu, Daisy. Yahamba yasondzela
kulemusi. Tabukana njengebangani labadzala.
Ngemva kwaloko, tacala kudla ndzawonye. Umlimi
Abbott akakukholwanga labekubona.

Umlimi Abbott wabuyela emotweni yakhe wabese
uphindzela emuva endlini yakhe. Watsi angangena
ngekhatsi, wabeka situlo sakhe lesingugincigonco
embikwelifasitelo. Wahlala lapho enta gincigonco
abukela imusi kanye nenkhomo kudla ndzawonye late

layoshona lilanga.




Ngesikhatsi tinkhomo ticala kuhamba tiyongena
esibayeni, imusi yema ngaphandle yabuka
ngekumangala nekungaciniseki. Ekugcineni imusi
yalala phasi ngaphandle kwesibaya. Ngemva kwaloko,
Daisy naye walala eceleni kwayo. Masinyane, Daisy
nemusi bese balele hhu! Umlimi Abbott akazange
akukholwe labekubona.




Ngesikhatsi Umlimi Abbot avuka esitulweni sakhe
sagincigonco, wabukela ngekungakholwa imusi kanye
naDaisy bahambahamba eceleni ndzawonye eceleni
kwafenisi. Umlimi Abbott wamoyitela njengobe
bekacabanga kutsi ingabe bacoca ngani.




Umlimi Abbott wagibela gandaganda wakhe wabese
uyahamba ayokwenta imisebenti yakhe levamile
yasekuseni. Kwekucala, waya kuyosenga tinkhomo
esibayeni. Ngemva kwaloko, wahamba wayokondla
tinkhukhu. Kepha watsi uma asabuya kuyobeka tjani,
wabona imusi kanye naDaisy entasi emgwacweni
lomkhulu.

Watsi uma asondzela ngagandaganda wakhe,
wabona timoto letinyenti time eceleni kwafenisi.
Bekunesicuku sebantfu futsi bebabukela Daisy kanye
nemusi ngekujabula lokukhulu. Akutsatsanga sikhatsi
lesidze kwabese kufika imoto yebetindzaba kute
batsatse titfombe talabangani labasimanga. Umlimi
Abbott akazange akukholwe lakubona.

Intsatseli yabuta Umlimi Abbott ngekumangala,
“Laba lababili sebanesikhatsi lesidze kangakanani
babangani?”




Ngalobo busuku Umlimi Abbott wabeka kahle situlo
sakhe sagincigonco embikwamabonakudze. Lipulazi
lakhe belisetindzabeni. Inkhomo lenguDaisy kanye
nemusi ngibo lebebasembili! Umlimi Abbott akazange

akukholwa loko lakubona.

Wafisa kwangatsi imusi kanye naDaisy bangaba
bangani ingunaphakadze.

Kufundza 1

Bobani lababa bangani kulendzaba?
Inkhomo lenguDaisy kanye nemusi baba bangani.

Yini leyentiwa yiNkhomo lenguDaisy kanye nemusi?
+ Badla ndzawonye.

+ Balala ndzawonye.

+  Bahamba ndzawonye eceleni kwafenisi.

Kungani Umlimi Abbott angazange akukholwe loko lakubona?

+  Kungobe bekangakase abone imusi epulazini lakhe ngaphambili.

+  Kungobe bekangakase eve ngemusi kanye nenkhomo kutsi baba bangani.

+  Kungobe bekamangaliswe kutsi Inkhomo lenguDaisy kanye nemusi balale ndzawonye
ngaphandle.

«  Kungoba bekunebantfu labanyenti kakhulu labebamile kute babukele Inkhomo
lenguDaisy kanye nemusi.

« Kungobe lipulazi lakhe belisetindzabeni.

Kufundza 2

Imusi ayisiso silwane saseNingizimu Afrika. Ngusiphi silwane saseNingizimu
Afrika lesingaba ngumngani longakavami wenkhomo?
Ngicabanga kutsi..ingaba ngumngani longakavami wenkhomo.

Kungani ungaphetsa ngekutsi kuyintfo lengakavami kutsi inkhomo nemusi kube
bangani?
Nglngophetso kanjalo ngobe...
Umlimi Abbott akazange akukholwa loko lakubona.
+ Umlimi Abbott wabukela kusukela ekuseni kwate kwaba kusebusuku.
+ Kwagcina sekunesicuku lebesitewubukela bangani labangakavami.
+ Bungani benkhomo kanye nemusi baba setindzabeni.

Kungani Inkhomo lenguDaisy kanye nemusi baba setindzabeni?

+  Kungoba bantfu bebamangele ngekubona inkhomo kanye nemusi baba bangani.

+ Kungoba yintfo lengakavami kakhulu kutsi inkhomo nemusi babe bangani.

+ Kungoba bantfu labanyenti kakhulu bebanenshisekelo kulobungani lobungakavami.



INDZABA 5

DAN UNELIVIKI

LELIBI

Ingcikitsi: Sinemiva

-
-

Imininingwane
-*“'IT yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
¢ Yenteka esikhatsini sanamuhla.

* Lendzaba itawusita bafundzi bakho
bavisise kutsi wonkhe umuntfu
uyawenta emaphutsa nekutsi
lamanye emaviki avakala amatima
kunalamanye.

Lisu Lesivisiso: Chumanisa

*  Kuyini: Kucabanga ngekutsi lendzaba
ihlangana njani nekuphila kwakho,
naletinye tincwadzi nobe nemhlaba.

« Kungani sikusebentisa: Kute uyivisise
kancono lendzaba ngekuyihlanganisa
netintfo lesewuvele utati.

+ Kusita njani: Kwenta lendzaba ivakale

kahle futsi kube melula kuyikhumbula.

:"" u
% Lamanye emaphuzu
e ekwabela bafundzi bakho

Lendzaba yentelwe kuhlekisa. Nanobe
itfwele umlayeto lobalulekile isesenawo
emahlaya ekusihlekisa.

Khumbuta bafundzi kutsi sita
esikolweni emkhatsini weliviki
(ngeMsombuluko, ngalesibili,
ngalesitsatfu, ngalesine,
ngalLesihlanu). Asiti esikolweni
ngemphelasontfo (ngeMgcibelo
nangelisontfo).

Kuto tonkhe tinsuku tesikolwa,
silandzela inchubomigomo.

Sibonelo, siyavuka, sigeze bese
siyagcoka, sipakishe tikhwama,
bese siya esikolweni ngesikhatsi.
Nakungenteka sikhohlwe lokutsite,
singabanga tinkinga.

Kuba ngulohlelekile kubita kutilolonga.
Akusiyo intfo lehlale imelula.

Lendzaba inephethini - intfo lefanako
yenteka ngekuphindzaphindzeka
ku-Dan! Tinsuku tonkhe Dan wetama
kulungisa lokonakele ngayitolo kepha
kubese konakala intfo lensha.

Likhasi

Kute usebentise lelisu:

Fundza

nesigaba

172, 1 Kepha Dan washiya Ngingenta sichumaniso! Loku kufana
sikhwama sakhe sesikolo nalokwenteke emavikini lambalwa
ebhasini! Wafika eklasini landlulile ngalesikhatsi ngikhohlwe
aphetse ibhola yakhe sikhwama sami ekhaya. Ngativa
kuphela. ngingatsatsi kahle ngobe ngishiye

konkhe lebengikudzinga ekhaya!

174, 1 Ngalesitsatfu, Dan Ngingenta sichumaniso!

wavuka ngesikhatsi
lesifanele.

“Kufanele lamuhla
ngingasikhohlwa
sikhwama sami sesikolo,”
wacabanga, njengoba
angena ebhasini.
Wagona sikhwama sakhe
ebhasini indlela yonkhe.
Wahamba, wahamba.
Kepha Dan bekagibele
ibhasi lekungasiyo! Ibhasi
yamehlisa esikolweni
lesingasiso sakhe.

Ngalolunye lusuku bengigibele
sitimela, ngabanjwa butfongo.
Nangiphaphama, sitimela
besesiyindlulile lendzawo lebekumele
ngehle kuyo! Ngatikhandza
sesingisendzaweni lekungasiyo.
Ngativa ngititfukutselele ngaloko!




Dan waba neliviki lelibi. Waselwa ngeMsombuluko.
Ibhasi yamshiya futsi waphuta kufika esikolweni.

“Kungani uphute
kufika, Dan?”
kwabuta thishela
wakhe.

NgalLesibili, Dan wavuka ekuseni kakhulu entela kutsi
ingamshiyi ibhasi futsi. Kepha Dan washiya sikhwama
sakhe sesikolo ebhasini! Wafika eklasini aphetse
ibhola yakhe kuphela.

“Siphi sikhwama sakho sesikolo, Dan?” kwabuta
thishela wakhe.

NgalLesitsatfu, Dan wavuka ngesikhatsi lesifanele.

“Kufanele lamuhla ngingasikhohlwa sikhwama sami
sesikolo,” wacabanga, njengoba angena ebhasini.
Wagona sikhwama sakhe ebhasini indlela yonkhe.
Wahamba, wahamba. Kepha Dan bekagibele ibhasi
lekungasiyo! Ibhasi yamehlisa esikolweni lesingasiso
sakhe.




“Uphi Dan lamuhla?” kwabuta thishela wakhe.,

NgalLesine, Dan akazange ayitfole inyufomu yakhe.
“Siyabhukusha ngalesine,” kwacabanga Dan.

Ngako-ke Dan waya esikolweni ambetse timphahla
tekubhukusha.

“Iphi inyufomu yakho, Dan?” kwabuta thishela

wakhe.

Ngalesihlanu, Dan waphangisa wavuka.
Bekembetse inyufomu yakhe, wabamba sikhwama
sakhe wasicinisa wagibela ibhasi lekungiyo.
Waphangisa wafika esikolweni, bekusesemnyama.

“Ngente konkhe ngendlela lefanele ekugcineni!”
kwacabanga Dan. Kepha Dan nebakitsi bekadziniwe
wafikelwa butfongo walala eklasini.




“Uleleleni, Dan?” kwabuta thishela wakhe.

NgeMgcibelo, Dan waya esikolweni ngesikhatsi,
embetse inyufomu, aphetse nesikhwama sesikolo.

“Namuhla ngitakwenta konkhe kahle!” washo
acabanga. “Ngitawuhlala ngingalali lilanga lonkhe!”
Kepha utse nakafika esikolweni watfola ligede
lesikolo likhiyiwe.

“Bulima bami! Akufundvwa ngeMgcibelo!” kwasho
Dan.

NgeLisontfo, Dan waya emcimbini
welusuku lwekutalwa kwemzala wakhe.
Bekajabulile kakhulu waze wakhutjwa
wawela etukwelikhekhe.

“Hhayi bo!” kwacabanga
Dan. “Liviki lelibi kanje!
ngetsemba kutsi leliviki
lelitako litawuba ncono.”




-r Kufundza 1
LY

Yini leyenta kutsi Dan abe neliviki lelibi?

* Washiywa yibhasi ngoba bekaphutselwe sikhatsi.
+  Wakhohlwa sikhwama sakhe sesikolo.

* Wagibela ibhasi lengasiyo.

+ Thishela wakhe bekamtfukutselele.

« njll.

Wawela nini Dan etukwelikhekhe?
Wawela etukwelikhekhe ngelLisontfo emcimbini wamzala wakhe.

Kungani Dan atama kuya esikolweni ngeMgcibelo?

* Onkhe emalanga, kunalokubi lokwentekako kuDan.

+ Dan bekafuna kuba nelilanga lelihle esikolweni.

+ Dan bekafuna kuba nelilanga lelite emaphutsa.

+ Dan utimisele kutsi abe nelilanga lelihle kangangoba wakhohlwa kutsi akuyiwa
esikolweni ngeMgcibelo.

Kufundza 2

Waya kuphi Dan ngeMgcibelo?
Waya esikolweni!

Ingabe ungakhona kuchumanisa: Kunini lapho wake wativa khona njenga-Dan?
Ngativa njenga-Dan ngalesikhatsi...

Kungani liviki la-Dan belilibi kakhulu?

*  Kute bekabona kutsi wetama kangakanani kwenta intfo lefanele.
* Bekaloku enta emaphutsa, nanoma-nje beketama kuwalungisa!

*  Wativa ahlazeka.

+  Wativa enta bulima.

* Wativa aphelelwa sineke.

INDZABA 6
ZWELI

UKHATSATEKILE

Ingcikitsi: Sinemiva

T

Lombhalo uyindzaba lengasilo liciniso.

Imininingwane
yangaphambilini

Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi
bakho bavisise kancono kutsi tento
tekucabangelana letikhombisa
lutsandvo nemusa tinesisindvo
lesikhulu kundlula tipho letibitako.

Lisu Lesivisiso: Chumanisa

s

Lamanye emaphuzu
ekwabela bafundzi bakho

Ngalesinye sikhatsi sitiva
sikhatsatekile mayelana netintfo
ngaphandle kwesizatfu.

Ngetinsuku tekutalwa sivame
kuphisana ngetipho kute sikhombise
lutsandvo nekubonga kulabo
labakhulako.

Ngalesinye sikhatsi sicabanga kutsi
tipho letinkhulu, letibitako ngito
letincono. Kepha ngalesinye sikhatsi
tipho letikhetsekile nguleto lesitakhela
tona ngetandla tetfu.

Ngalesinye sikhatsi bantfu bayakhala
nabajabulile.

Kukhombisa lutsandvo nekukhatsalela
akudzingi imali - kudzinga kutikhandla
kuphela.

Kuyini: Kucabanga ngekutsi lendzaba ihlangana njani nekuphila kwakho, naletinye

tincwadzi nobe nemhlaba.

Kungani sikusebentisa: Kute uyivisise kancono lendzaba ngekuyihlanganisa netintfo

lesewuvele utati.

Kusita njani: Kwenta lendzaba ivakale kahle futsi kube melula kuyikhumbula.

185



Likhasi

Kute usebentise lelisu:

Fundza

nesigaba

186

190, 1 Zweli walala embhedzeni Ngingenta sichumaniso. Nangitiva
akhatsatekile. ngikhatsatekile, butfongo bami
“Ngitamtsengela ini buvame kungehli njengaZweli.
make ngelilanga lakhe
lekutalwa?”

191, 1 Zweli wavuka ekuseni Ngingenta sichumaniso! Nangabe

akhatsatekile. Watsatsa
tinkomishi letimbili -
wentela yena namake
wakhe litiya.

ngifuna kwentela umuntfu
lengimtsandzako lokutsite
lokukhetsekile, ngitsandza
kumphekela sidlo. Sidlo asisiso
sipho lesibambekako, kepha
kusipheka kuyintfo lengiyentako
kute ngikhombise kutsi nginendzaba
nabo.




Zweli wavuka ativa omele emanti. Ngale
kwelifasitelo lakhe, inyanga beyikhanya-bha
esibhakabhakeni.




188

Wehla embhedzeni wabese uyatelula. Watsi
nakaya ngasekhishini, weva livi lamake wakhe.

“Angikholwa kutsi kusasa lilanga lami lekutalwa.
Maye sikhatsi siyashesha-bo. Ewu, ngicabanga
kutsi kutawuba lilanga-nje njengalamanye,”
kwasho make waZweli.

“Wuwi!” kwacabanga Zweli. “Kusasa lilanga
lamake lekutalwa futsi ngite sipho lesikhetsekile
lengitamupha sona!”

Zweli wakhohlwa khona lapho ngengilazi yakhe
yemanti.







Zweli walala embhedzeni akhatsatekile.
“Ngitamtsengela ini make ngelilanga lakhe
lekutalwa?”

Make wakhe bekahlale amtsengela sipho
lesikhetsekile nakulilanga lakhe lekutalwa. Zweli
bekafuna kwentela make wakhe lokufanako -
kepha bekete imali.




Zweli wavuka ekuseni akhatsatekile. Watsatsa
tinkomishi letimbili - wentela yena namake
wakhe litiya.

Make wangena ekhishini. “Lilanga lelihle
lekutalwa make!” kwasho Zweli. Wabese
umniketa lenkomishi yelitiya.

Make wakhe wamangala wase uyamamatseka.

Lilanga lonkhe esikolweni, Zweli bekasolo
akhatsatekile. “Ngitamtsengela ini make
ngelilanga lakhe lekutalwa?”

Ngesikhatsi selikhefu, watsatsa liphepha
walisebentisa kwentela make wakhe likhadi.

Ngekhatsi wabhala watsi: Ngikufisela Lilanga
Lelihle Lekutalwa Make. Kute make lofana nawe.
Ngiyacolisa ngekutsi angikakutsengeli sipho
lesikhetsekile. Bengifisa kukutsengela sipho
lesikhulu kakhulu. Ngiyakutsandza. Ngimi Zweli.

4.



Zweli wahamba waya ekhaya, solo acabanga.
“Ngitamtsengela ini make ngelilanga lakhe
lekutalwa?” Weva buhlungu ngekutsi bekete
sipho lesikhulu futsi lesikhetsekile langamniketa

sona.




Watsi make nakabuya ekhaya, Zweli wamniketa
lelikhadi. Ngesikhatsi alifundza, emehlo akhe
agcwala tinyembet.i.

Zweli wacabanga kutsi kungenteka make wakhe
uva buhlungu ngekutsi kute sipho lesikhulu

futsi lesikhetsekile lamnikete sona. Wahamba
wayolungela kulala.

Make wafike wahlala embhedzeni waZweli,
wamhlebela watsi, “Wente lilanga lami lekutalwa
laba ngulelikhetseke kakhulu! Ngiyabonga
kakhulu!”

“Kepha...angikakutsengeli sipho lesikhetsekile!”
kwaphendvula Zweli.

“Awu Zweli - unginikete lokubaluleke kakhulu
kwendlula sipho lesitsengwa esitolo!” kwasho
Make. “Ungentele litiya ekuseni ngenkomishi
yami lengiyitsandza kakhulu. Ungentele nelikhadi
lelihle lelinesitfombe lesihle. Leto tipho letinkhulu
kakhulu letikhombisa umusa lebengingafisa
kutitfola!”

Zweli wamamatseka futsi wadvonsa umoya
akhululekile ngalesikhatsi make wakhe amcabuza
esimongweni.

-r Kufundza 1
LY

Ngubani labekhuluma elucingweni?
Make waZweli bekakhuluma elucingweni.

Yini Zweli layiva ishiwo ngumake wakhe?
Weva make wakhe atsi kusasa lilanga lakhe lekutalwa.

Wamentelani Zweli make wakhe ekuseni?
Wentela make wakhe inkomishi yelitiya.

Yini leyenta make waZweli wamangala?

«  Wamangala ngobe Zweli wamentela inkomishi yelitiya.

*«  Wamangala ngobe Zweli watsi ‘Lilanga lekutalwa lelihle!”

«  Wamangala ngobe bekangacabangi kutsi Zweli uyati kutsi bekulilanga lakhe
lekutalwa.

Kufundza 2

Kungani Zweli avuka?
Wavuka ngobe bekeva omile.

Kungani Zweli bekangalali?
Bekakhatsatekile. Ngalesinye sikhatsi kuba matima kulala nangabe utiva ukhatsatekile.

Ngutiphi tipho Zweli latipha make wakhe?
+  Wamentela inkomishi yelitiya.
+  Wamentela likhadi esikolweni.

Kungani Zweli bekakhatsatekile?

+ Zweli bekakhatsatekile ngobe bekulilanga lekutalwa lamake wakhe futsi bekete sipho
lesikhetsekile langamniketa sona.

+ Zweli bekakhatsatekile ngekutsi utamtsengela ini make wakhe ngelilanga lakhe
lekutalwa.

+ Zweli bekakhatsatekile ngobe bekete imali yekutsengela make wakhe sipho lesikhulu,
lesikhetsekile.

+  Zweli bekakhatsateke ngekutsi make wakhe bekatawuva buhlungu nakangatfoli sipho
lesikhulu, lesikhetsekile ngelilanga lakhe lekutalwa.



INDZABA 7

UMGOMO

WEKUCALA

Ingcikitsi: Senta isayensi

-
-

Imininingwane

-*“j-h‘r‘ yangaphambilini

Lombhalo uyindzaba leliciniso
lelinongiwe.

Yenteka Engilandi.

Yenteka esikhatsini sakadzeni -
eminyakeni leyengca le-200 lendlulile.

Lendzaba itawusita bafundzi

bakho bafundze kabanti mayelana
nekutsi imijovo yekugomela

tifo yatfutfukiswa njani, babese
bembulelwa ngekubaluleka kwesayensi
etimphilweni tetfu tinsuku tonkhe.

Lisu Lesivisiso:
Yenta luhlolo

Kuyini: Kwenta sincumo sekutsi
uyayitsandza yini lendzaba nobe
tincumo letitsetfwe balingiswa.

Kungani sikusebentisa: Kute utakhele
wakho umbono ngendzaba futsi
uyivisise ngelizinga lelisetulu.

Kusita njani: Kukusita kutsi ucabange
ngemlayeto wendzaba nangaloko
lokukholwako ngayo.

Lamanye emaphuzu
ekwabela bafundzi bakho

Eminyakeni le-200 lengcile, sifo
lesibitwa ngelufala sabulala tigidzi
tebantfu. Bantfu bebangati kutsi
bangativikela njani kulesifo futsi
bekute umutsi wekusilapha.

Dokotela lowatiwa nga-Edward Jenner
wanaka lokutsite lokungakatayeleki.
Wabese ubuta imibuto, wavivinya
imibono yakhe, futsi wantjintja
umhlaba.

Kubalulekile kwati kutsi Lufala
bekusifo lesiyingoti kakhulu lesabulala
tigidzi tebantfu. I-cowpox, lekusifo
lesitfolakala etinkhomeni, bekusifo
lebesingabhubhisi njengelufala.
Bomake labasenga tinkhomo bebaye
babanjwe yi-cowpox kepha bebangafi
ngenca yayo. Edward Jenner wanaka
iphethini - futsi imvamisa bososayensi
bacala ngekunaka emaphethini.

Nawugonywa ngemjovo, umtimba
wakho unikwa lidvonsi lelincane lesifo.
Umtimba wakho ubese ufundza indlela
yekulwa nalesifo. Nasekuhambe
sikhatsi, uma lesifo sikuhlasela,
umtimba wakho usuke sewulungele
kulwa nalesifo.

Kulendzaba, Edward Jenner uvivinya
umgomo wakhe ngekujova umntfwana.
Kadzeni, bodokotela bebangavisisi
ngaso sonkhe sikhatsi kutsi imibono
yabo bangayihlola njani ngendlela
lephephile. Namuhla kunemitsetfo
lecinile yekuvikela bantfu nakuvivinywa
imitsi ngabo.

Kute usebentise lelisu:

L|kh05| Fundza

nesigaba

202,1 Wasungula umgomo Edward Jenner watfola indlela
wekucala wekulwa yekwakha umjovo wekugoma
nalesifo lesibulalako! ngaphambi kwalabanye. Ngingenta

luhlolo Iwekutsi bekangumuntfu
lobekahlakaniphe kakhulu!

205,1 Libito lalomfana bekungu- | Edward bekanesifiso sekwati,
James. Edward bekafuna wajova umfanyana nge-
kubona kutsi lomjovo Cowpox. Ngicabanga kutsi
lomncane ungawusita yini | loko bekunebungoti lobukhulu!
umtimba wa-James kutsi Bekangagulisa lomfanyana longu-
wakhe emasotja ekulwa James ngesifo se-Cowpox.
nelLufala.

Mhlawumbe uke wagoma phambilini, kepha wake
wacabanga yini kutsi umgomo usebenta kanjani?
Uyati kutsi kwentekani uma ngabe inyalitsi ingena
emkhonweni wakho?

Umangabe ugoma, kufakwa emtimbeni wakho sifo
lesincane kakhulu ngemjovo. Loku kusita umtimba
wakho kutsi wakhe emasotja lowadzingako kute kutsi
ulwe nalesifo. Loku kusho kutsi angeke usitfole lesifo
esikhatsini lesitako.

-
- -
™ .'- "

" A

Lufala sifo lesake sabulala tigidzi tebantfu emhlabeni
wonkhe. Noko, sibonga indvodza libito layo lokungu-
Edward Jenner ngekutsi lesifo nyalo sekute.
Wasungula umgomo wekucala wekulwa nalesifo

lesibulalako!

! Iy




Edward Jenner waphila eNgilandi eminyakeni
lengetulu kwemakhulu lamabili leyengcile. Edward
wabona bantfu labanyenti emmangweni wakubo
bagula futsi babulawa Lufala. Lesifo singahlasela
nobe ngubani - labasha nobe labadzala, tinjinga
nobe timphuya. Noko, wonkhe umuntfu bekati kutsi
emantfombatana lasebenta endzaweni yelubisi -
emantfombatana labekasenga tinkhomo - cishe
wona bekangeke alutfole Lufala. Edward watibuta
kutsi kungani.

Edward wancuma kuyobuka lamantfombatana
labesebenta endzaweni yelubisi. Wabona kutsi
tinkhomo tinesifo lesifanako, lesibitwa ngekutsi yi-
Cowpox. Lamantfombatana labesebenta endzaweni
yelubisi bekagula ngesizatfu sesifo se-Cowpox, kepha
ngaso sonkhe sikhatsi bekalulama. Ngemva kwaloko,
bekangaba sekamelweni linye nemuntfu loneLufala,
kepha bekangeke abanjwe ngulesifo lesibulalako!

Edward wabona kutsi i-Cowpox iyawavikela
emantfombatana lasebenta endzaweni yelubisi.
Wacabanga kutsi kuba ne-Cowpox ngiko lokusita
imitimba yawo kutsi yakhe emasotja ekulwa nelLufala.
Kepha bekusadzingeka kutsi awuhlole lombono
wakhe.




Edward watfola intfombatana labeyigula ine-Cowpox.
Wabese utsatsa bovu lobusematfumbeni ayo.

Edward wajova emkhonweni umfana loneminyaka
lesiphohlongo ngalobovu. Libito lalomfana bekungu-
James. Edward bekafuna kubona kutsi lomjovo
lomncane ungawusita yini umtimba wa-James kutsi
wakhe emasotja ekulwa nelLufala.

Ngemuva kwaloko, Edward wafaka James lomncane
lobekete Lufala ekamelweni lelinebantfu labaneLufala.
Walindzela kubona kutsi ingabe James utokutfola

yini kugula. Kepha, umbono wa-Edward bewuliciniso

- incenye lencane ye-Cowpox yasita umtimba wa-
James kutsi wakhe emasotja ladzingekako ekulwa
neLufala. James akazange agule!

Ngemva kwaloko Edward wati kutsi umbono wakhe
bewukahle - kuba nesifo lesincane kakhulu kungasita
umtimba wakho kutsi ukulungele kutsi ulwe nekutsi
ukuvikele! Siyabonga ngemsebenti wa-Edward Jenner,
nyalo sinemigomo yekusivikela etifeni letinyenti
letibulalako!

Kufundza 1

Yini leyasungulwa ngu-Edward Jenner?
*  Wasungula umgomo wekucala.
*  Wasungula umgomo welufala.

Edward Jenner wacabanga kutsi yini lebeyivikela emantfombatana labesebenta
endzaweni yelubisi kutsi angalutfoli Lufala?

Wacabanga kutsi i-Cowpox ngiyo lebeyivikela ematfombatane labesebenta endzaweni
yelubisi kutsi angatfoli Lufala.

Kungani Edward Jenner ajova James nge-Cowpox?

«  Kungoba wabona kutsi emantfombatane labesebenta endzaweni yelubisi
bekangalutfoli Lufala ngemva kwekuba ne-Cowpox.

«  Kungoba bekafuna kubona kutsi i-Cowpox ingakwati yini kuvikela James ekubeni
angalutfoli Lufala.

+  Kungoba bekafuna kuhlola umbono wakhe.

Kufundza 2

\

Yini inkinga Edward labefuna kuyisombulula?
Bekafuna kuvimbela bantfu ekubeni bangaguliswa Lufala.

Ngusiphi sisombululo lasihlola?
+ Wahlola ngekutsi ajove James nge-Cowpox.
* Wahlola kutsi James utawulutfola yini Lufala ngemva kwekujovwa nge-Cowpox.

Ungancuma yini? Yini loyicabangako ngesincumo sa-Edward sekubeka James
ekamelweni lelinebantfu labaneLufala?

* Ngicabanga kutsi bekungumbono lomuhle ngobe...

*  Ngicabanga kutsi bekungumbono lomubi ngobe...



INDZABA 8

LUCWANINGO
LWALIMANI

Ingcikitsi: Senta isayensi

Imininingwane
yangaphambilini

i

Lombhalo uyindzaba lengasilo liciniso. ¢

* Yenteka eNingizimu Afrika.
¢ Yenteka esikhatsini sanamuhla.

* Lendzaba itawusita bafundzi bakho
bavisise kancono kutsi titjalo nato
tiyaphila, futsi tidzinga tintfo letitsite
kute tihlale tiphila.

Lisu Lesivisiso: Chumanisa

«  Kuyini: Kucabanga ngekutsi lendzaba
ihlangana njani nekuphila kwakho,
naletinye tincwadzi nobe nemhlaba.

+ Kungani sikusebentisa: Kute uyivisise
kancono lendzaba ngekuyihlanganisa
netintfo lesewuvele utati.

+ Kusita njani: Kwenta lendzaba ivakale
kahle futsi kube melula kuyikhumbula.

o~

Lamanye emaphuzu
ekwabela bafundzi bakho

Titjalo tiyaphila nato, njengebantfu
netilwane.

Tintfo letiphilako tidzinga tintfo

letitsite kute tiphile. Ngalokukhetsekile,

titjalo tidzinga:

+  Umoya wekuphefumula

+  Emanti ekunatsa

+ Kukhanya kwelilanga - titjalo
tisebentisa kona kute takhe kudla

*  Umhlabatsi - uniketa titjalo imisoco
uphindze utisekele

Kulendzaba, Limani wenta lucwaningo
ngetitjalo takhe.

Lucwaningo Iwakhe lwakhelwe
kumsita abone kutsi kwentekani
nangabe sitjalo singawutfoli umoya,
emanti, kukhanya kwelilanga, noma
umhlabatsi.

Ufundza kutsi njengasosayensi, kumele
abukisise ngekucophelela bese ubhala
phasi loko lakubonako.

Lucwaningo lolufana nelwaLimani
lusisita sifundze kabanti mayelana
nalomhlaba lesiphila kuwo.

Likhasi

nesigaba

Kute usebentise lelisu:

Fundza

215, 2 Limani nebatali Wo! Ngingachumanisa nalendzaba
bakhe benta lesiyifundze evikini leliphelile.
lucwaningo lwesayensi Edward Jenner wenta lucwaningo
emngcengcemeni naye. Bantfu benta lucwaningo kute
welifasitelo laLimani. bavivinye bunjalo bembono nekutsi

bafundze Iwati lolusha.

216, 1 “Asifake lesinye sitjalo Endzabeni yetfu yasevikini leliphelile,

esikhwameni sepulasitiki.

Ngemuva kwaloko
sitawubona kutsi
kwentekani uma ngabe
sitjalo site umoya,”
kwasho make walLimani.

Edward wenta lucwaningo kute
abone kutsi umgomo wakhe
ungasebenta. Nyalo, Limani
wenta lucwaningo kute abone
lokutakwenteka nangabe titjalo
tingatitfoli tintfo letehlukene
letitidzingako.




Malume waLimani wamupha i-orchid lenhle ngelusuku
Iwakhe Iwekutalwa. “Sinakekele lesitjalo!” watjela
Limani. Limani wabeka i-orchid etafuleni leliseceleni
kwembhedze wakhe.




Kepha ngemuva kwemaviki lambalwa, sitjalo safa.

Limani wakhipha sitjalo wabese usibonisa batali
bakhe. “Angivisisi - bengicabanga kutsi ngente intfo
lenhle kanye nekuba nemusa kulesitjalo sami,” kwasho
Limani. “Kwentekeni kuso?”

Make waLimani wahleka. “Wo Limani! Ngiyacolisa -
bengicabanga kutsi uyayati indlela yekunakekela
titjalo. Kuliphutsa letfu - bekufanele sikufundzise
ngaloko lokudzingwa titjalo kute tiphile! Titjalo tintfo
letiphilako njengami kanye nawe. Tonkhe tidzinga
tintfo letifanako naleto lesitidzingako kute siphile

»
!

“Bengingati kutsi titjalo titintfo letiphilako!” kwasho
Limani, amangele. “Ngabe loko kusho kutsi titjalo
tiphefumula umoya, njengatsi?”

“Yebo, kunjalo,” kwasho make waLimani. “Titjalo
tiphefumula umoya - njengatsi.”

“Uma ngabe kunjalo ngicabanga kutsi i-orchid yami
beyinawo umoya kute iphefumule,” kwasho Limani.

“Yebo, kepha titjalo tidzinga nemanti kute tiphile

- njengatsi. Tonkhe tintfo letiphilako tiyawadzinga
emanti. Uyinisele i-orchid yakho?” make waLimani

wambuta.

Limani wanikina inhloko yakhe. “Bengingati kutsi
titjalo tidzinga emanti! Loku kusho kutsi i-orchid yami
beseyome kakhulu!”

“Kutsiwani ngekudla? Sidzinga kudla kute siphile,
akunjalo? Titjalo tona yini letiyidlako?” kwabuta
Limani alangatelela kwati.

“Phela, nguloko lokwenta titjalo tidzinge kukhanya
kwelilanga. Tigucula kukhanya kwelilanga tikwente
kube kudla kwato! Ucabanga kutsi i-orchid yakho
beyikutfola kukhanya kwelilanga lokwenele kutsi
itentele kudla kwayo?” kwabuta make waLimani.

Limani wanikina inhloko yakhe. “Cha, bekumnyama
kakhulu ekamelweni lami.”

“Futsi titjalo tidzinga emavithamini kanye
netondlamtimba, letititfola emhlabatsini.
Ngicabanga kutsi i-orchid yakho beyinawo umhlaba,
kepha ite kukhanya lokwenele - ngako-ke kungenteka

"’
.

kutsi beyilambe kakhulu!” kwengeta make waLimani.

“Nginembono,” kwasho make walLimani, aphetse
lithileyi letitfombo kanye nemabhodo lamancane
ngekhatsi. “Ake sibone kutsi kwentekani uma ngabe
sitjalo site umoya, emanti, kukhanya kwelilanga, nobe
umhlabatsi!” kwasho make waLimani.

Limani nebatali bakhe benta lucwaningo Iwesayensi
emngcengcemeni welifasitelo laLimani.




“Asifake lesinye sitjalo esikhwameni sepulasitiki.
Ngemuva kwaloko sitawubona kutsi kwentekani uma
ngabe sitjalo site umoya,” kwasho make waLimani.

Make walLimani wasusa umhlabatsi kulesinye
sitfombo wabese usibeka ebhodweni lelingenalutfo.
“Loku kutawusibonisa kutsi yini leyentekako uma
ngabe sitjalo site umhlabatsi!” washo.

“Kufanele sibone kutsi yini letawukwenteka uma
ngabe sitjalo singenako kukhanya kwelilanga!”
kwasho Limani. Ngemuva kwaloko, wagijima waya
ekhishini wabese ubuya nesikhwama seliphepha
lesinsundvu. “Nyalo ngeke sitfole kukhanya lokubuya
elangeni - futsi ngeke sibe nako kudla lesitokudla,”
washo, avala lesinye sitfombo ngesikhwama
seliphepha.




“Lesi-ke, angeke sibe nemanti,” kwasho make
waLimani.

“Ekugcineni, sidzinga lesinye sitjalo lesitawutfola
tonkhe tintfo letidzingekako - umoya, kukhanya
kwelilanga, umhlabatsi, kanye nemanti. Ngaleyo
ndlela singacatsanisa titjalo letingatfoli yonkhe
intfo letiyidzingako kanye nesitjalo lesitfola konkhe
lokudzingekako!” kwasho make waLimani.

Limani wafaka emalebuli esitjalweni ngasinye.

“Kuba ngusosayensi kusho kubuka nekurekhoda,”
kwasho make walLimani, amnika libhuku lekubhalela
lelincane. “Lena yijenali lebalulekile yekubuka
nekurekhoda lokubonako!”

Make waLimani wamsita kutsi ente ijenali. “Lamuhlaq,
kufanele sicombelele loko lesicabanga kutsi
kutawukwenteka esitjalweni ngasinye. Loku kusho
kutsi kufanele usebentise loko lokwatiko ngetitjalo
kute ucombelele kahle!” kwasho make waLimani.

Limani wacala kubhala, acabanga ngaloko
lokutokwenteka kuletitfombo takhe letincane.

Kufundza 1

Yini leyenteka ku-orchid yaLimani layinikwa ngumalume wakhe?
I-orchid layinikwa ngumalume wakhe yafa.

Yini ledzingwa titjalo kute tikhule?
Titjalo tidzinga umoya, kukhanya kwelilanga, emanti, kanye nemhlabatsi kute tikhule.

Ingabe ungakhona kuchumanisa lendzaba yetfu yangeliviki leliphelile letsi
‘Umgomo Wekucala’ kanye nendzaba yaleliviki lemayelana naLimani?

« Ngingachumanisa: Intfo lefanako kuletindzaba letimbili kutsi...

« Ngingachumanisa: Bobabili, Edward Jenner naLimani ba...

Kufundza 2

Yini intfo yinye loyifundzile ngetitjalo kulendzaba?
Ngifundze kutsi...

Ucabanga kutsi wafundzani Limani kulolucwaningo Iwakhe lwesayensi?
Ngicabanga kutsi Limani wafundza kutsi...

Ungacombela kutsi yini lengenteka uma malume walLimani angamnika sitjalo
nyalo?
Ngicabanga kutsi uma malume waLimani angamnika sitjalo lesisha... ngobe...

